
BAEBELE, MOKAPO YA
MITANOMPEMOTOBA 1

 …ya—ya Buku ya Baebele. Na nsima, tokoti na mokapo ya
7, bonganga ya Melekisedeke. Na nsima, uta na bonganga

ya Melekisedeke tokoti, na mikolo wana ya nkembo ya bolimbisi
masumu, mpe kokabola, kokesanisa babolimbisi masumu. Na
nsima kino na mokapo monene wana ya kondima, mokapo ya 11;
mpe mokapo ya 12: “Kolongola bipekiseli nyonso.” Mpe mokapo
ya 13: “Ndako ya Seko, oyo etongami na maboko ya moto te;
kasi bobele na Nzambe, oyo asili kosala Ndako ya nkembo oyo.”
Kitoko mingi mpenza!
2 Nasepeli komona ndeko na biso ya mwasi kuna na nsuka,
oyo auti kokóta na liyangani. Namoni ye ná mobali na ye. Lobi,
ntango tozalaki kokende kuna, tolekaki na esika moko oyo…
Nakanisaki ete nayebaki bisika ya mikemike nyonso mpenza,
lokola nazaláká mobateli ba-niama ya zamba awa na Indiana,
mpe nazaláká kotambola mpo na kobatela yango mibu ebele.
Nayebaki esika moko moko. Kasi nakokaki kobunga lobi, kuna,
esika bazalaki, na likoló yamwaba-ngomba, na nzela ya sika.
3 Mpe mwasi yango azalaki na cancer na ba-poumon,
mpe Nkolo abikisaki mpenza mwasi yango. Tozuaki…Oh,
mpe ndenge nyonso yango esalemaki, tofandaki kuna. Ndeko
Roberson, mbala mosusu azali awa, lelo. Namoni mwasi na ye,
ná Ndeko Wood, oyo azali awa. Tozalaki kuna na motuka moko
ya kala, Ndeko Roberson ná ngai, ná Ndeko Wood. Tokamataki
motuka yango, tokendaki kuna, na likoló ya mwa ngomba
yango. Mpe kuna, Nkolo atalisaki mpenza cancer yango. Na
bongo tozalakiwanampe tomonaki ndenge ezalaki kotikamwasi
yango. Ná miso na biso moko, tozalaki wana mpe tomonaki
yango kotika mwasi yango. Mpe abengaki mwasi ya Ndeko
Wood; mpe ye moto ayebisaki ngai yango, ete azalaki kokosola
eloko ya moindo túú wana na monoko na ye. Mpe tala ye oyo
na ntongo oyo, afandi na kati ya losambo, ye ná mobali na ye
molingami, bazolekisáká ntango kitoko mpenza kati na Nkolo.
Azali malamu mingi, boye te?
4 Mpe nayebaki te ete ba…Awa, na momesano, mpo na bato
oyo bazalaka zinga-zinga awa, bimononeli epesamaka mpenza
mingi mingi te awa. Awa nde esika na ngai. Mpe, nalingi koloba,
na losambo.
5 Mokolo ya Lomingo, eleki mpóso moko, biso…Bato boni
bazalaki awa, mpe bamonaki moto oyo azalaki na kiti ya
bibosono?Mokufi-miso, ebosono, na équilibre moko te, misisa ya

bongo ebébáki, mpe na lopitaloMayo bakokaki lisusu kosalisa ye
te. Mpe—mpe moninga na ngai moko ya monganga ya Katoliko,
atindaki ye awa. Mpe liboso náya na liyangani, Nkolo apesaki
emononeli ya moto yango. Bino nyonso boyebi yango. Mpe
mobali yango abikisamaki wana, na YANGO ELOBI NKOLO.
Bomoni? Na bongo atelemaki, abimaki, azuaki kiti na ye ya
bibosono, akokáki komona malamu lokola bino ná ngai. Mpe
abimaki na ndako yango, ákotindikáká kiti na ye ya bibosono, na
ndenge ya malamu. Mpe mosisa ya équilibre…Boyebi, okokoka
kotelema te, bomoni, okokoka mpenza te. Mpe afandaki na kiti
yango mibu ebele.
6 Mpe lobi, ntango nakómaki kuna, mwasi yango azuaki ndoto
moko ya komona ngai koya, na ngonga ya mibale mpenza,
mpe nalobaki ete “azali na cancer,” na bongo, “YANGO ELOBI
NKOLO, ‘abikisami.’” Mpe—mpe alamukaki, mpe ekómaki
mpenza ngonga yamibale nsima ya zángá. MpeMolimo yaNkolo
ekitaki, mpe kuna, mpe ndo—ndoto oyo alotaki, Nkolo apesaki
ndimbola na yango. Mpe abikisamaki mpenza mbala moko na
esikawana, na esika wana epai wapi biso tozalaki kotala. Kitoko
mingi mpenza!
7 Nabosani nkombo na ye. Ezali nini? Nkombo na yo nani,
ndeko mwasi? Walton, Ndeko mwasi Walton, afandi nsima kuna.
Okolinga kotelema, Ndeko mwasi Walton? Nalingi kotuna yo
ndenge ozali komiyoka. [Ndeko mwasi Walton alobi: “Ezali
mpenza kitoko mingi.”—Mok.] Amen. Ezali malamu, kitoko
mingi mpenza. Azali mpenza malamu, kopámbola biso na
lolengewana. Boye, tozali mpenza kozela na ndenge ya kofuluka,
yameke ete Nzambe ápambola biso na kozánga ndelo.
8 Monganga moko azalaki kobómbela ye likambo yango.
Ayebisaki ye ete “azalaki kopema kaka na ngámbo moko.”
Ezalaki ete, cancer yango esíláki kokóla mpe ekataki mpéma na
ngámbo wana ya poumon yango, bomoni. Okoki komona cancer
na nzela ya rayon-x te, mpo cancer yangomoko ezali cellule, mpe
ezali—ezali bomoi.Mpe o—o—o—o—okotala koleka kati ya cancer
yango, soki otali yango na rayon-x. Okomona yango te.
9 Mpe, kasi Nkolo azali mpenza…Totelemaki wana mpe
tozalaki kotala yango, biso moko, na miso na biso mpenza.
Tozalaki kotala yango kotambola, mpe tomonaki yango
kolongwa, na miso na biso mpenza. Boye, tozongisi matondi
mingi mpo na yango.
10 Sikawa, bóbondela mpo na biso, na mpóso oyo, wana tosili
kokende. Mpe ntango mosusu Ndeko Neville akokóba kobanda
na esika oyo ngai nakosuka, na liyangani ya mokolo ya Misato
na mpokwa. Sikawa bózanga yango te, na kati ya monyololo
monene oyo ya Buku ya Emoniseli.
11 Nayebi ete mabondeli mingi esili kopesama, mpe to—toyebi
eteNzambe ayokakamabondeli. Kasi biso, na ntongo oyo, tolingi

kobondela mwa moke liboso ya botángi Buku. Sikawa, moto
nyonso oyo azali na makoki, akoki kotánga Buku yango boye,
to akoki kofungola yango boye. Kasi esengaka bobele Nzambe
mpo na kofungola lisosoli, mpo Ye azali bobele Moko Oyo akoki
kosala yango.

Boye, tógumba mitó mwamoke.
12 Sikawa, Tata, na Nkombo yaMwana na Yo na bolingo, Nkolo
Yesu, toyei sikawa na komikitisampenza komipesa, lokola basali
na Yo, mpo Ókoka koloba na nzela na biso. Kata ngenga ya
bibebu oyo ekoloba ná matoi oyo ekoyoka, mpo Liloba ékoka
kolobama na Nzambe mpe koyokama na Molimo, kati na bato.
Kokisa yango, Tata. Tika ete Ázua Liloba na Nzambe mpe
Áteya biso kokokana na bosenga na biso, mpo tosengi yango na
Nkombo na Yempempo na nkembo na Ye. Amen.
13 Sikawa, wana tokotánga na ntongo oyo, tozali koyekola.
Tozali te—koteya te; bobele koyekoláká Buku oyo ya Baebele.
Bato boni bazali kosepela na yango? Oh, tozali kolekisa ntango
moko ya kitoko mingi! Sikawa, tozali koyekola na bokebi
mpenza, Likomi likoló na Likomi. Esengeli…Biblia mobimba
ekangisami elongo na boyokani. Ata Liloba moko te ezali
libanda na esika na Yango, soki Etiami elongo na nzela na
Molimo Mosanto.
14 Sikawa, bato balobaka: “Biblia emitelemelakaYangomoko.”
Nalingi komona yango. Nasengá likambo yango, ekokisi mibu
ntukumibale namitano, kasi nainomotomoko te atikali kotalisa
yango. Biblia emitelemelaka te. Soki ezali bongo, ezali Biblia te.
Jehovah monene, oyo azangi nsuka, akoki komitelemela Moto na
Ye Moko te, boye kotelemelana ezali te kati na Biblia. Ezali na
yango kaka bosósóli mabe ya bato.
15 Sikawa, mpo na kotia mwamobóko, kino tózongela. Sikawa,
Buku ya Baebele ekomamaki na Santu Paulo, epai na Baebele.
Akomaki moko epai na Baefese, wana ezalaki bato ya Efese,
Lingomba ya Baklisto; moko epai na Baroma na Roma; mpe
moko epai na Bagalatia; mpemoko epai na Baebele.
16 Sikawa, tomoni ete Paulo azalaki molakisi ya Biblia,
mpo na kobanda. Yango nde likambo oyo toyekolaki. Ete
ayekolaki na makolo ya molakisi monene, moko na balakisi
minene koleka ya eleko na ye, Gamaliele. Mpe ayekolaki
Kondimana na Kala malamu mpenza. Ayebaki yango malamu.
Kasi akómaki monyokoli ya nzela oyo ezalaki Nzela ya Klisto,
mpo ayekolisamaki kati na Kondimana na Kala na nsé ya
balakisi. Kasi balakisi, na momesano, bazalaki bato ya nzoto…
Nazolikya ete nazoloba likambomoko yamabe te.
17 Kasi, na momesano, soki moto azali kaka na malakisi
ná lolenge ya biteyelo, mbala mingi ezalaka oyo bato basali.
Bomoni, epemelami te, mpamba te ekómaka mateyo ya eteyelo
moko. Tozali na yango lelo. Ba-Presbytérien, ba-Lutherien, ba-

Pantekotiste, biteyelo nyonso oyo bazali na makanisi na bango,
mpe bakótisaka Makomi kati na yango.

18 Mpe ezalaki ndenge moko na Kondimana na Kala. Kasi,
Paulo, lokola ayekolisamaki malamu, ayebaki Makomi na nzela
ya maloba. Kasi, bomoni, Makomi, ata oyebi Yango malamu
ndenge nini, soki Molimo epesi Yango Bomoi te, na ntango wana
nkomá ebomaka. Molimo nde epesaka Bomoi. Bomoni, Esengeli
kopesama bomoi, to kokómisama na bomoi, na nzela na Molimo.
Soki Molimo epesi bomoi na Liloba te mpe ekómisi Yango
likambo ya sólósolo epai na yo te, na ntango wana nkomá ezali
bobele mayele ya bongó. Esika wana nde tokómi na Baklisto
mingi ya maloba lelo, to Baklisto ya maloba, ezali lisósoli ya
mayele ya bongó na ntina na Klisto.

19 Na bongo tokoti na likambo oyo: “Ee, asengelaki koyóka
na nzoto eloko moko; mpe osengelaki kosala likambo moko.”
Mpe, oh, tokokóta na nyonso wana, nsima na mwa ngonga. Moto
moko asengelaki kogánga. Ba-Metodiste kalakala, basengelaki
kogánga, liboso bázua yango. Ba-Pantekotiste basengelaki
koloba minoko na sika, liboso bázua yango. Mpe, oh, bamosusu
kati na bango, ba-Shakers, basengelaki koningana. Iyo. Bato
ya kala…Bazalaki komata-kokita, mibali na ngámbo moko,
basi na ngámbo mosusu. Bomoni? Ba-Shakers. Na bongo,
Molimo Mosanto ekitaki likoló na bango mpe eningisaki bango.
“Bazuaki Yango.” Kasi nyonso wana ezali kaka minene. Eloko
moko te kati na yango ezali Solo.

20 Nzambe afándaka kati na Liloba na Ye. “Kondima eutaka
na koyoka, koyoka Liloba.” “Bobikisami na kondima, na nzela
na ngolu.” Na eloko moko te, ézala olengi-lengi, to olobi minoko
na sika, to nyonso oyo esalemaka. Etali yango na eloko moko
te, ata moke te. Yesu alobaki: “Ye oyo akoyoka Maloba na Ngai
mpe akondima Ye oyo atindi Ngai, azali na Bomoi na Seko. Ye
oyo akoyoka Liloba na Ngai mpe akondima,” asili kokómisama
na bomoi epai na ye, “azali na Bomoi na Seko.” Yango wana
mpenza. Etalaka te likambo yamoke nini oyo osalaka.

21 Sikawa, natelemelaka koléngana-lenga te, to koloba minoko
na sika, to kolénga-lenga, oh, ko—kogánga wana. Ezali mabe
te. Ezali malamu. Kasi oyo wana ezali bobele misala. Bomoni?
Nakoki kopesa yo póme oyo euti na nzete, kasi ozui na yo naino
nzete yango te. Bomoni? Bino…Ezali misala.

22 Kokósa, koyíba, komela masanga, komela makaya, kobeta
masano ya mbongo, kosala ekobo, oyo wana ezali lisumu te,
wana ezali misala ya kozanga kondima. Bomoni? Wana ezali oyo
yo—yo…Osalaka yango mpo ozali mosumuki. Bomoni? Kasi ya
liboso ozali mosumuki. Yango nde esálisaka yo makambo wana,
mpo ondimaka te. Kasi soki ondimaka, na ntango wana okosala
makambo yango te. Na ntango wana okómi na bolingo, esengo,

kimia, motema petee, boboto, bolamu, bopolo, motema molai.
Yango ndembuma yaMolimoMosanto. Bomoni?
23 Boye, tokómá na makambo ya mike, mwa kotúntuka, ezali
mpo moto asílí kobima libanda na nzela moke ya kala wana,
oyo ebongisamá na Liloba. Ezali Liloba. “Kondima eutaka na
koyoka.”
24 Boye ntango Paulo…Nzambe aponaki Paulo. Bato
baponaki Matias. Ntango ye…Babwakaki mbese, kasi atikálá
kosala eloko moko te. Yango etalisaka nguya oyo lingomba
ezalaka na yango na ntango wana, ya kopona, kopona basungi
na bango, mpe kotinda batei na bango na bisika ndenge na
ndenge. Mbala mingi, ezalaka na mosuni.
25 Tika ete moto ákende epai oyo Nzambe akambi ye ete
ákende. Nasepeli na yango. Soki bato oyo basangani na likita
moko balobi: “Ee, tálá losambo moko kitoko. Ndeko oyo atongi
losambo moko kitoko. Mpe tozali na moto oyo biso tolingaka
mingi.” Bakotinda ye na losambo oyo. Bazoyeba te ete bazali
komiboma bango moko. Bomoni? Likambo ya liboso, soki moto
yango akei kuna, akokoka kozua esika ya moto yango te. Na
bongo bazali bobele kolembisa losambo, koluka kosepelisa moto
oyo bango balingakamingi. Ezalaka ntango nyonso bongo.
26 Kasi ngai nandimaka na bokonzi monene ya losambo ya
esika moko. Iyo. Tika ete losambo moko na moko ézala yango
moko, épona bakengeli na yango, basungi na yango, ya yango,
ézala soko nini. Na bongo, na lolenge wana, moto oyo azali kuna
azali na eveke moko te likoló na ye. Soki Molimo Mosanto alingi
koloba likambo moko na losambo yango, bazali na ntina ya
kotuna na moto moko te soki bakoki kosala oyo to kosala oyo
kuna. Moto yango nde azali na boyokani ná Molimo Mosanto.
Bólakisa ngai na Biblia eloko nini eleki monene, na Biblia,
koleka mpaka ya esika na losambo moko ya esika? Ya solo, iyo,
misie, bokonzi ya losambo ya esika moko, losambo moko na
moko na yango moko. Sikawa, bondeko ezali malamu mingi.
Masambo nyonso esengelaki kozala na bondeko ndenge wana,
elongo. Kasi bokonzi ya losambo ya esikamoko!
27 Bótala Paulo, lokola molakisi monene, oyo ayekolisamaki
malamu, wana ezalaki ye kokende na Damaseke, mokolo moko,
mpo na kokanga bato oyo bazalaki kolanda Nzela oyo ya sika.
Sikawa, azalaki sémbo. Nzambe asambisaka yo na bosembo
na ya te. Natikálá komona bato ya bosembo koleka bapakano
te. Mingi kati na bango babomaka kutu bana na bango moko,
mpamba boye, mpo na—mpo na kopesa bango mbeka na
bikeko. Ezali likambo ya bosembo te. Moto akoki komela acide
carbolique, na bosembo nyonso, kokanisáká ete azalaki komela
eloko mosusu. Bosembo ebikisaka yo te. “Nzela moko ezali oyo
emonanaka malamu epai na moto, kasi nsuka na yango ezalaka
banzela ya kufa.”

Paulo azalaki na bosembo ntango atatolaki, na bokonzi
na ye moko, mpo na koboma Etiene na mabanga. Nsima na
mibu koleka, nasepelaka na bolimbisi oyo Paulo asengaki,
alobaki: “Nalóngóbani te kobengama moyekoli to kobengama
ntóma, mpo nanyókólaki Lingomba, nabomáki ata koboma.” Ná
bosembo!
28 Mpe ezalaki ye kokende kuna, abikelaki likambo moko.
MolimoMosanto eyaki wana kati na Likonzi naMóto yamonene,
mpe Ebomaki ye miso. Sikawa, toyékolaki yango, Likonzi na
Móto yango ezalaki Klisto. Mpe Azali Likonzi na Móto yango
moko oyo ekambaki bana wana kati na lisobe. Klisto azalaki
Nzambe, mpe Nzambe azalaki Klisto. Nzambe akómaki moto
mpe afándaki kati na nzoto ya Nkolo Yesu. “Nzambe azalaki
kati na Klisto, kozongisáká mokili na bondeko ná Ye moko,”
kolakisáká oyo Ye azalaki.
29 Kati na Biblia awa, na milongo oyo eleki totangaki ete
“Amikitisaki na nsé koleka Banje. Azuaki lolenge ya Banje te,
kasi azuaki lolenge ya mosuni.” Banje bakweaki te, bazali na
bosenga ya lisiko te. Mosuni nde ekweaki, bato, mpe bazalaki
na bosenga ya lisiko. Boye, na mibeko ya kala, mpo moto ázala
mo—mosikoli, asengelaki liboso kozala ndeko ya libota; Buku
monene ya Luta, toyekolaki yango awa, eleki mwa ntango.
Ndenge Nzambe oyo azali Molimo, akómaki ndeko ya libota
elongo ná biso, na kokómákámoko na biso, mpo na kosikola biso
mpe kopesa biso Bomoi na Seko. Asengelaki kokóma biso, mpo
biso, na nzela ya ngolu, tókóka kokóma lokola Ye.
30 Mpe tomonaki ete Likonzi na Móto ekambaki bana ya
Yisraele. Mpe ntango Elátáki nzoto awa na mokili, toyoki
Ye koloba mokolo moko, mpe Alobaki ete Azali Likonzi na
Móto. Balobaki: “Yo olobi ete ozali monene koleka tata na biso
Abraham?”
31 Alobaki: “Liboso Abraham ázala, NGAI NAZALI.” NGAI
NAZALI azalaki Nani? Likonzi na Móto kati na nzete epelaka
móto, ekaniseli ya mbala na mbala, na ekeke nyonso; bobele
ekeke wana te, kasi ekeke oyo mpe, Likonzi na Móto yango
moko. Mpe tozózongisa matondi na ntongo ya lelo, ndenge tozali
ata na foto na Yango, kotalisa ete Abongwani te. Azali Ye
oyo Apambolami, ya Seko, Akufaka te. Azali kosala makambo
ndenge moko sikawa, oyo Asalaki na ntango wana, mpe yango
epesaka biso esengo monene!
32 Kasi liboso Paulo ándima likambo oyo abikelaki…
Ayébaki ete Mwanje na Nkolo azalaki Likonzi na Móto, yango
ezalaki Klisto,…Ee, Azalaki Mwanje ya Kondimana, oyo
azalaki Klisto. Mose akanisaki malamu koleka, aponaki na
ye konyokwama elongo ná bato ya Klisto, mpe kokambama na
Klisto, na esika ya bozui nyonso ya Ezipito. Alandaki Klisto, oyo
azalaki na lolenge ya Likonzi na Móto.

33 BongoKlisto alobaki: “Nautaki naNzambe,” ntangoAzalaki
awa na mokili, “Nakozonga na Nzambe.” Nsima na kokufa,
kokundama, kosekwa, kokembisama ya nzoto na Ye oyo efandi
na loboko ya mobali ya Nkembo, mpo na kolobela bato; Paulo
amonaki Ye lokola Likonzi na Móto, lisusu: Pole oyo ezímísaki
miso na ye, tóloba; ebomaki ye miso.
34 Petelo amonaki Ye kokóta na bolóko lokola Pole, mpe
kofungola bikuke liboso na ye wana azalaki kobima. Tomoni ete
Azalaki AlifampeOmega, oyo ya Libosompe oyo yaNsuka.
35 Mpe tala Ye oyo elongo ná biso, lelo, kosaláká mpenza
makambo yango moko oyo Asalaki na ntango wana,
komitalisáká Ye moko polele epai na biso, kotalisáká yango
na mokili ya science.
36 Oh, na ngonga monene ya molili mpe mobulungano oyo na
mokili mobimba, tosengelaki kozala bato ya esengomingi koleka
namokili mobimba, kosepela, koyeba. Ntango nyonso, na ntango
oyo bato bazali kolanda malakisi ya bato, ná ba-izme ya ndenge
na ndenge mpe nyonso wana, na mokili, kasi, lelo oyo, Nzambe
na bomoi, oyo ya solosolo, na nzela na Liloba na Ye mpe na nzela
ya ndangá na Ye oyo ezali komonana polele, azali kotalisa biso
ete Azali awa elongo na biso, kosala mosala, kotambola, kobika
bomoi, kosala makambo mpenza kaka ndenge Asalaka ntango
nyonso. Tozali mpenza bato ya litomba monene, kozala na oyo!
Tosengelaki ko…Na bongo, Biblia elobaki, na mokapo ya 2 ete:
“Tosengeli kokangama makasi na makambo oyo. Mpamba te,
tokokima boni, soki tokotiamitema na lobikomonene boye te?”
37 Sikawa, tomonaki ete Paulo, liboso ándima kobikela
likambo yango…Sikawa, tozali kobeta nsete. Sikawa, ata
obikeli likambo ya ndenge nini, lingomba, nalingi kotuna bino
likambo moko. Ata soki emonani malamu ndenge nini, ata
soki emonani lokola likambo ya solo mpenza, esengeli liboso
komekama na Biblia. Ntango nyonso, na Liloba! Bótika Yango
atamoke te,mpo na likambo ya lolenge nyonso oyo bokobikela.
38 Mpe Paulo, liboso ándima yango, akendeki na Arabía, mpe
afandaki kuna mibu misato, komekáká likambo oyo abikelaki
ná Liloba. Mpe ntango azongaki, andimisamaki mpenza. Eloko
moko te ekokaki kotungisa ye, mpamba te atelemaki ngwi na
Liloba, akokaki koningana te. Mpe bótala awa epai azobalusa
sikawa mpo na kotalisa na Baebele oyo, ete makambo minene
oyo elobamaki, ya Kondimana na Kala, etalisamaki kati na Yesu
Klisto. Nkembo nini oyo!
39 Sikawa, mokolo ya Lomingo eleki, to mokolo ya Misato
eleki, Ndeko Neville oyo azali awa, na mokapo ya 5, asimbaki
makambo ya motuya mingi, mpo ezali mokapo moko ya
malamu mingi. Mpe tomonaki ye kolobela mokapo ya 4,
mokolo ya Lomingo eleki, na ntina na Sabata, bobateli Sabata.
Bondimisami, na ntongo oyo, ete boyebi eloko nini kobatela

Sabata ezali? Soki boyebi, bóloba: “Amen.” [Losambo balobi:
“Amen.”—Mok.]
40 Sabata ezali “Bopémi” oyo tokotaka kati na yango, na
nzela na mokolo moko te, na nzela na mobeko moko te, kasi
na kokótáká kati na Klisto oyo azali Sabata na biso. Ye nde
Sabata na biso. Tolandelaki yango nyonso na kati na Kondimana
na Kala, mpe totalisaki ete ntango ekoya, oyo Liloba ekozala
“molongo nsima na molongo, lilako nsima na lilako.” Mpe
Atalisaki polele ete tokotaki na Bopemi na Ye na Mokolo ya
Pantekote: “Mpamba te yango nde ekopemisa moto oyo alembi,
akotika kosala.”
41 Tomonaki ete “Nzambe atiaki mokolo moko, na Dawidi, na
ntina na mokolo ya nsambo.” Mpe, “Nzambe apemaki mokolo
ya nsambo.” Apesaki yango na—na bana ya Yisraele na lisobe.
“Mpe, lisusu, Abongisi mokolo moko.” Ezalaki mokolo nini?
Mokolomoko na kati yampóso? “Mokolo oyo okoyokaMongongo
na Ye, koyeisa motema na yo makasi te.” Na mokolo yango nde
Akotaki, mpo na kopesa yo kimia ya Seko, Sabata ya Seko.
42 Okendeke na losambo mokolo ya Lomingo te, mpo na
kokómamosambeli, na ntangowana. Ntango obotami naMolimo
ya Nzambe, okoti na Bopemi mpo na libela, ozali mobateli-
sabata lisusu te. Ozali kati na Sabata, ntango nyonso, mpo na
libela, mpe mpo na Seko-na-seko. “Misala na yo ya mokili esili,”
elobi Biblia, “mpe okoti na kati ya kimia oyo epambolami.”
43 Mikapo mitano ya liboso oyo ezali kotia Yesu na esika ya
Nganganzambe Mokonzi. “Nzambe na ntango ya kalakala mpe
na mitindo mingi asololáki na batata na nzela ya basakoli, kasi
na ntango ya nsuka oyo na nzela naMwana na Ye, Yesu,” mokapo
ya 1, molongo ya 1.
44 Bongo kokita kino na nsuka ya mokapo ya 5, tomoni Ye
kotalisama lokola Melekisedeke, Oyo azalaki na ebandeli ya
mikolo te, nsuka ya bomoi te, kasi ntango nyonsoNganganzambe
mpo na libela. Bókanisa naino. Moto monene oyo azalaki Nani?
Tokoyekola yango, nsima na mikapo mibale, bomoi na Ye
mobimba, tokoyekola yango: Moto monene oyo, Oyo Akutanaki
na Abraham, Oyo atíkálá kozala na papa te, atíkálá kozala na
mama te, Atíkálá te kozala na ntango moko Abandá bomoi, to
Akotikálá te kozala na ntango moko oyo Akozaláká na nsuka ya
bomoi. Mpe Akutanaki na Abraham autaki longwa na koboma
mokonzi.
45 Bótala Moto monene oyo, ata Azalaki soko Nani, azali na
bomoi kino lelo. Azalaki na nsuka ya bomoi te. Akutanaki nde
naKlisto. Tokoyekola yango na bozindo, nsima namwamikolo.
46 Sikawa, tolingi kobanda awa, na mokapo ya 5, kaka mpo na
kotia mwa mobóko, liboso tóbanda na—na oyo ya 6, mpo ezali
mpenza likambo moko ya kafu-kafu. Bólanda malamu mpenza.

Tokobanda pene na molongo ya 7 ya mokapo oyo. Ee, tóbanda
na molongo ya 6.

Pelamoko elobi ye lisusu na esika mosusu, Ozali
nganganzambe mpo na libela, yengebene na molongo ya
Melekisedeke.
Ye nde, na mikolo ye azalaki na nzoto, ntango

a…atómbólaki mabondeli mpe malombo na kogánga
makasi…mpisoli epai na… ye oyo ayebi kobikisa ye
na kufa, mpe ayokami mpo na kotosa na ye malamu;
Ata azalakiMwana, ayekoli…kotosa mpo na koyoka

mpasi;
47 Sikawa awa nde esika nalingi kokóma, molongo ya 9 oyo.
Bóyoka. Nabanzi ete Ndeko Neville alobelaki yango, mokolo ya
Misato. Nazalaki awa te. Ee, boyoka.

Mpe esili ye kobongisama kwa, akomaki eutelo na
lobiko na seko mpo na bango nyonso oyo bakotosaka ye;
Atiami na Nzambe ete ázala nganganzambe monene

na molongo na Melekisedeke.
Mpo na yango tozali na maloba mingi,…

48 Totiki yango wana, mpo tokolobela Melekisedeke nsima na
mwa ba-mpokwa.
49 Sikawa tokobanda na likambo oyo, na boyekoli na biso ya
momesano. Nakosepela…oyo etikali, nakotanga yango kaka, na
mwa ntango, molongo ya 11.

Mpo na yango tozali na makambomingi ya koloba,…
ezali na mpasi koloba mpo bosili kokoma baoyo
bayokaka noki te.
Zambi ntango…na ntango oyo ebongi na bino kozala

balakisi na bamosusu, bino bozali naino na bosenga ete
moto alakisa bino lisusu makambo mikemike ya liboso
na mateyo na Nzambe; bozali na bosenga na mabélé, na
esika ya bilei makasi.
Mpo ete moto na moto oyo akomelaka mabéle

akososolaka liloba na boyengebene te: mpo azali naino
bebé.
Oh, nazolikya ete Molimo Mosanto azali kozindisa yango

mpenza na nse ya mitema na bino sikawa.
Mpo ye oyo—oyo akomelaka mabéle asósólaka liloba

na boyengebene te: mpo azali naino bebé.
50 Soki opesi bebé bilei ya makasi, obomi ye. Yango wana bato
mingi balobaka: “Ah, na—nandimaka yango te,” mpe bakendeke
na bango. Bazali naino ba-bebé! Bakoki na bango kosósola
te. Bakoki kosósola Solo yango te. E—Ebomaka bango. Lelo,
lingomba esengelaki koyebamakambo ya nkembompe ya nguya,

kasi okoki koteya Yango te. Ba—ba—ba—ba—babetaka libaku
likoló na Yango. Bayebi te eloko nini ya kosala ná Yango.
51 Paulo, azali koloba na etónga ya Baebele oyo…Nzokande,
azali koloba na bato ya mayele mingi sikawa, bato ya mayele
mingi, batángá malamu. Tokomona yango, nsima na—nsima na
mwa ntango, bato ya mayele mingi mpenza. Kasi Libombami ya
bozindo ya molimo, lingomba ezali komona Yango te kino lelo.
Alobaki: “Na ntango oyo bosengelaki kolakisa bamosusu, bozali
naino ba-bebé.”
52 Oh, nayebi ete bato mingi batelemaka mpe bakendeke
koloba: “Oh, nazali lisusu na ntina ya kokende na losambo
te. Nzambe ákumisama, Molimo Mosanto asili koya, Ye nde
molakisi.” Ntango ozui likanisi wana, ozali mpenza na libunga.
Mpamba te, mpo na nini Molimo Mosanto atiaki balakisi kati na
Lingomba, soki Ye alingaki kozala Molakisi? Bomoni? Ezalaka
liboso na bantoma, basakoli, balakisi, bapalanganisi Nsango-
malamu mpe babateli. Molimo Mosanto atiaki balakisi na
Lingomba, mpo Ákoka koteya malakisi na nzela na molakisi
yango. Mpe soki e—elongobani na Liloba te, Nzambe atatoli
yango te, na boye, ezali malakisi ya lolenge ya malamu te.
Esengeli kolóngobana na Biblia mobimba, mpe kozala mpenza
na bomoi lelo, ndenge Ezalaki na eleko wana. Yango nde eloko
ya solosolo oyo etalisami.
53 Sikawa bótala.

Kasi bilei makasi ijali mpo na bato…bakóli, mpo
na bango na bantina oyo…basili kosálela esoswelo na
bango kokabola kati na malamu mpe mabe.
Koyeba oyo ezali malamu mpe oyo ezali mabe, na nzela na

lisosoli.
54 Sikawa bótala, tobandi sikawa liteya na biso. Ná mobóko
monene oyo sikawa, tózua molongo ya 1.

Boye tótika makambo mikemike na liboso na mateyo
ya Klisto,…
Azali koloba nini? Mikapo mitano nyonso ya liboso oyo

elobeli Klisto, mpo na kotalisa Nani Ye azali. Sikawa, totiki
makambomikemike wana yamateyo ya Klisto.
55 Tomoni ete Ye azali nini? Tomonaki ete Azali Nzambe
Jehovah Monene oyo atalisamaki kati na nzoto. Tomonaki ete—
ete azali mosakoli te, kasi litondi mobimba ya Bonzambe kati na
nzoto. Azalaki Jehovah oyo akómaki mosuni. Mpe nzoto yango,
Yesu, ezalaki bobele efandelo na Ye. Nzambe afandaki kati na
moto. Nzambe azongaki na boyokani ná moto, na nzela na moto,
na nzela ya mbotama na mongondo ya Mwana na Ye Moko. Mpe
Jehovah, Molimo, afandaki kati na Ye.
56 Sikawa, bato boni bazali komikanisela malakisi na ntina
na Bonzambe, ndenge tozóngaki nsima mpe tomónaki Nzambe

lokola monama monene oyo ezalaki na Milimo nyonso ya
ndenge na ndenge, ndenge Ezalaki? Na nsima, Logos ebimaki na
Nzambe, ekómaki theophanie, mpe yango ezalaki na lolenge ya
moto. MpeMose amonaki Yango koleka, na esika libanga ezalaki
ya kopasuka.Na bongo theophanie yango ekómakimpenza nzoto
ya moto, Klisto.

Mpe tomonaki ete biso, na ngolu na Ye, tozali na Bomoi na
Seko. Sikawa, liloba oyo libela ezali “mpo na ntaká; mpo na
ntaka ya ntango.” Elobaki, na Biblia ete: “Libela na libela,”
likangisi. Kasi libela elingi koloba bobele “ntango.” Kasi Seko
elingi koloba mpo na libela. Mpe eloko nyonso oyo ezalaki na
ebandeli ezali na nsuka, kasi biloko oyo ezalaki na ebandeli te
ezali na nsuka te. Boye Nzambe azalaki na ebandeli te mpe Azali
na nsuka te.
57 Na bongo, yango wana, Melekisedeke, Nganganzambe
monene, na lolenge ya moto, Azalaki na ebandeli te mpe Azali
na nsuka te. Mpe ntango biso, na nzela na theophanie yango,
oyo, tosalemaki na elilingi ya Nzambe liboso mokili ézalisama;
bongo theophanie yango ekómaki nzoto mpe efandaki elongo
ná biso, na bongo, na nzela na kufa na Ye, biso moko toyambi
Molimo na Ye mpe tozali na nsuka te; Bomoi na Seko; Banje te,
kasi mibali mpe basi. Oh, ngai…Na ndenge moko boye, soki
nakokaki bobele kokótisa yango na lolenge ete e—eyanganelo
na ngai bakososola yango! Okozala Mwanje ata mokolo moko
te. Nzambe asalaki Banje, kasi Nzambe asalaki moto. Mpe oyo
Nzambe asalaka eutaka na Nzambe, elingi koloba ezalaka Seko
lokola Nzambe. Mpe moto azali mpenza Seko lokola Mokeli na
ye, mpo asalemaki uta na Seko.
58 Kasi lisumu ezali na nsuka, mpasi ezali na nsuka. Yango
wana, lifelo ya Seko ekoki kozala te. Lifelo moko ezali, ya
móto mpe sufulu, toyebi yango, kasi lifelo ya Seko ezalaka te.
Lolenge ya Bomoi na Seko ezali bobele moko, mpe yango ezali
ya Nzambe. Soki osengeli konyokwama mpo na libela, ozali na
Bomoi ya Seko. Lifelo ezali na nsuka, ekoki kozua ba-milliard ya
mibu, kasi sukasuka ekokoma na nsuka.
59 Biblia elobi ata esika moko te ete bakonyokwama Seko-na-
seko, elobi: “libela na libela.” Yona akanisaki ete akozala na
kati ya libumu ya baléne mpo na “libela,” mpe. Libela ezali na
ntaka to na ndelo ya ntango. Kasi Seko ezali oyo ya lobiko, ezali
na ebandeli to nsuka te. Ezali lokola libungutulu, zolongano.
Mpe wana ntango na biso ezali kokende liboso, tozali bobele
kobaluka zingazinga na bamposaminene yaNzambe.
60 Mposa ya Nzambe ezalaki ya kosala moto na elilingi na Ye,
ya kozala na bondeko ná Ye. Mpe Asalaki ye ekelamo oyo akoki
kosimbama. Sikawa, lisumu ekotisaki biso na esika ya—ya—ya
libebi, kasi yango etelemisaka mwango ya Nzambe ata moke te.
Mpe, moninga na ngai mosumuki, lelo, soki obotami mbala ya

mibale na Molimo ya Nzambe te, ozali na nsuka na esika moko
boye. Mpe nsuka na yo ekozala nsómo, na libebi, na mpasi mpe
bolózi. Kasi mpo na yo oyo osili kondimela Nkolo Yesu, mpe
koyamba Ye lokola Mobikisi na yo moko, ezali mpenza likambo
ya Seko kaka ndenge Nzambe azalaka Seko. Ozali na nsuka
te, “Nakopesa bango Zoe ya Seko, Bomoi ya Nzambe Ye moko,
mpe bakokufa te to bakoleka ata na Kosambisama te, kasi basili
kolongwa na kufa mpe koingela na Bomoi.” Yango nde oyo Ye
azalaki. Ayaki nde mpo na yango.

61 Sikawa, Yesu, na boyei na Ye, ya bonganganzambe na
Ye, ayaki te kaka mpo bato báyokela Ye mawa. Bato mingi
balakisaka yango ndenge wana, ete Ayaki kolobáká: “Ee, ntango
mosusu soki Nanyokwami, Nakozala lokola mo—mo—moto ya
mawa mpe, na ntembe te, bato bakoya epai na Ngai.” Oyo wana
ezali libunga. Likomi atamoko te ezali mpo na yango.

Mpamba te, moto nyonso oyo akobikisama, Nzambe ayebaki
bango liboso mokili étikala kosalema. Biblia elobi bongo.
Nzambe alingi te, sikawa, ete motomoko ákufa. Alingi ete bango
nyonso bákoma na kobongola motema. Kasi, lokola Nzambe, na
boyebi makambo liboso, Ayebaki yango.

62 Bótala na Baroma, mokapo ya 8. Paulo azalaki koloba kuna,
na ntina na koponama ya Nzambe, ete: “Esau ná Yakobo, liboso
bebé moko to mosusu ábotama, to eloko moko, Nzambe alobaki
ete Ayebaki bango mpe Ye ayinaki Esau mpe alingaki Yakobo,”
liboso moko to mosusu ázua—ázua libaku ya kozongisa matondi,
mpo Azalaki Nzambe. Ayebi…Azali na nsuka te. Soki Azali
na nsuka te, Ayebaki nsili nyonso, nzinzi nyonso, mwa ngungi
nyonso, eloko nyonso oyo elingaki kozala moko moko na mokili,
Ayebaki yango. Azali Nzambe apambolami, oyo azali na nsuka
te, oyo ya Seko, oyo akufaka te, oyo-na-nguya-nyonso, oyo-azali-
bisika-nyonso, oyo-ayebi-nyonso. Ezali na eloko moko te oyo Ye
azangi koyeba. Yango nde ntina oyo Akoki koyeba oyo nsuka
ekozala. Ayebaki nsuka uta ebandeli.

63 Oyo ezalaka lisakoli, yango ezali bobele boyebi na Ye. Azali
avoká mokonzi. A—Azali mo—Azali Mosambisi. Mpe Apesaka
kaka mwa bwanya na Ye na mo—molobeli. Mpe yango nde
oyo lisakoli ezali, oyo ekoki kolobela yango liboso, mpamba te
Ayebi eloko nini ekosalema. Sikawa, wana nde Nzambe oyo biso
tosalelaka. Ezali nzambe moko ya masolo ya kala te, lokola
ba-Buddhiste ná ba-Musulman te, ná bamosusu nyonso. Kasi,
Nzambe oyo azali na-bisika-nyonso, oyo azali awa sikawa, na
ntongo oyo, na tabernacle oyo sika-sikawa; Jehovah monene,
NGAI NAZALI, Oyo amisalaki Ye moko na komikitisa, mpo na
kozua lolenge ya nzoto ya masumu. Tala Ye oyo. Ezali Ye nde
asikolaki yo. Mosusu akoki kozala te, esika moko te, na ntango
moko te, oyo akoki kosala yango.

64 Nzambe azalaki na bato misato te kuna, bongo atíndaki
moko na bango, Mwana na Ye. Ezalaki Nzambe, Ye moko,
nde ayaki na lolenge ya Mwana. Mwana azalaka na ebandeli,
mpe Mwana azalaki na ebandeli. Kutu, bamosusu kati na bino,
balingami ba-Katoliko, nazali na buku na bino, Bosolo Ya
Kondima Na Biso, elobaki “Bomwana ya Seko ya Nzambe.”
Bokotalisa liloba yango ndenge nini? Bokopesa yango ntina
ndenge nini? Ndenge nini ekoki kozala Seko? Oyo wana ezali
Biblia te. Ezali buku na bino: “Bomwana ya Seko.” Bango te…
Liloba yango elongobani te. Mpamba te, nyonso oyo ezali mwana
ezalaki na ebandeli, kasi oyo ya Seko ezali na ebandeli te, boye,
ezali bomwana ya Seko te. Klisto akómaki nzoto mpe afandaki
elongo na biso. Azalaki na ebandeli. Ezalaki bomwana ya Seko
te. Ezali Bonzambe ya Seko, bomwana te. Sikawa, Ayaki mpo na
kosikola biso, mpe Asikolaki biso mpenza.
65 Sikawa, Paulo alobelaki yango kuna, nandimisami ete, na
mateya oyo euti koleka, bosósolaki yango. Tokozongela yango
lisusu, na ntango moko boye, soki Nkolo alingi, molongo moko
nsima na mosusu mpenza. Sikawa.

Boye wana…tótika ma—makambo mikemike na
liboso na mateyo ya Klisto, tóleka kino na bobongi
be;…

66 Ebetisaka bango libaku, boye te? Tósala nini?
…tóleka kino na bobongi be; tótika naino kotia lisusu

miboko…
67 Bótala oyo malamu. Tókamata liloba oyo “bobongi be.”
Boyebi ete nzela ezali bobele moko mpo na yo kotelema
Liboso na Nzambe? Ezali, kobonga be. Nzambe akoki koyikela
makambo ya mbindo mpiko te.
68 Mpe bino ba-légaliste: ndenge nini bokoki mpenza
komibongisa be, na ntango oyo bozali na eloko moko te ya
komibongisa be ná yango? Bobótámá kati na lisumu. Zemi
na bino mpenza ekumbamaki kati na lisumu. Mposa mpenza
oyo esalaki ete bozala awa ezalaki lisumu. “Bobótámá kati
na lisumu, bosálemaki kati na lisumu na nko, boyaki na mokili
kolobáká lokuta.” Sikawa esika yango nini oyo bokotelema?
69 Esika nini, yo, mosumuki, oyo—oyo olobaki: “Nakotika
komela makaya. Nakokende na Lola”? Yo ozali wapi, yo,
Moklisto yamaloba,móto tempio te, olembá, oyo okendeke bipai
na bipai ná elongi molai mpe kolobáká, ete: “Ee, nasambelaka”?
Yo mosumuki oyo. Ya solo. Soki obotami na Molimo ya Nzambe
te, osili kobunga. Ya solo.
70 Okokende na Lola ndenge nini? Okoloba: “Natikálá kokósa
te na bomoi na ngai.” “Oh, molingami. E—ezalaki kaka Mwanje,
mpo na kobanda.” Ezali lokuta. Ata ozali moto malamu
ndenge nini; ozali mosumuki. Mpe ozali ata na eloko moko te;
nganganzambe moko te, episkopo moko te, cardinal moko te,

pápa moko te, to eloko mosusu te oyo ekoki kobikisa yo, mpo
azali kaka namasuwamoko oyo yo ozali kati na yango. Tokokóta
na likambo yango nsima na miníti moke. Bozali kaka na lolenge
moko. Azalaki…pápa wa Roma abotamaki kati na lisumu,
asalemaki kati na lisumu ya nko, ayaki na mokili kolobáká
lokuta, abotamaki ná mposa ya nzoto ya mobali ná mwasi.
Okokómamoyengebene ndenge nini kouta na oyowana?

71 “Ee, papa ná mama na ye babótámaki lolenge yango moko,
babotamaki lolenge yango moko, ná nkóko na ye ya mwasi ná
nkóko yamobali ná baoyo nyonso bazaláká liboso.” Ezali lisumu,
mpo na kobanda!

72 Boye, nani akoki koloba ete oyo ezali bulee mpe oyo wana
ezali bulee? Eloko bobele moko nde ezali bulee, ezali YesuKlisto,
Mwana naNzambe na bomoi, Oyo asilá kobonga be.Mpe esengisi
na biso ezali kobonga be. Sikawa, tokokóma be ndenge nini?
Meká yango yo moko. Nakoyina komeka kokende na Lola na
makoki ya koloba ete: “Nauti kobótama eleki miníti mitano, mpe
natiki mokili mbala moko.” Nakobunga. Soki natikálá kozua
likanisi ya mabe te na bomoi na ngai, soki natikálá koloba liloba
ya mabe te na bomoi na ngai, soki natikálá kotála eloko moko
ya mabe te, soki natikálá kokanisa likambo ya mabe te, to eloko
moko te, nazali kaka mabe mpe moindo túu, lokola bitútu ya
mbindo ya lífelo. Nazali mosumuki.

73 Nakoki kolekisa bomoi na ngai mobimba, mpe namikangi
na kati ya eteni ya ndako, mpe, lokola bamamélo Carmelite
mosusu to bamosusu ya ndenge wana, mpe namóna naino mokili
te, nafándaka kuna na kati mpo na kobondela bomoi na ngai
mobimba, kosala bolamu, nabotamá moto na millionnaire ebele
mpe kokabela babóla biloko nyonso oyo nazali na yango, kasi
nazali kakamosumuki, mpe nakokende na lifelo. Iyo, misie.

74 Nakoki kokóta na lingombaLutherien, Batiste, Pantekotiste,
Presbytérien, na ntango nazali bebe, mpe kobika sémbo na
lingomba yango kino na mibu mokama, soki nakufi, mpe moto
moko te akoki kolakisa ngai mosapi mpe koloba: “Atikálá kozua
ata likanisi moko ya mabe te,” nakokende na lifelo, kaka ndenge
natelemi awa.

75 Nazali mosumuki. Ezali bongo mpenza. Nazali na eloko
moko te. Ezali na nzela moko te, ata moke te, oyo nakoki kozua
ntalomoko—moko ya kofuta. Nzambe azalaki kosenga kufa.Mpe
soki napesi bomoi na ngai moko, soki napesi bomoi na ngai,
bongo, nakobongola motema ndenge nini? Mpamba te, bino…
Nyongo yango esengeli liboso kofutama. Mpe Nzambe azalaki
bobele Ye moko oyo akokaki kopesa bomoi na Ye mpe kozua
Yango lisusu. Boye, Akokaki kokóma lisumu, mpe kopesa Bomoi
na Ye mpe kozua Yango, mpe kobenga yango “boyengebene,”
mpe nyongo esili kofutama. Yangowanampenza.

76 Sikawa tófungola na Matai, na mokapo ya 8, nabanzi ezali
bongo, mokapo ya 7 to ya 8. Tokomona eloko nini oyo Yesu
alobi awa. Malamu. Ezali Matai, mokapo ya 5. Mpe…Yesu atei,
azoteya mapamboli, molongo ya 47.

Mpe soko bino bopesaka mbote bobele na bandeko
na bino, bino bojali kosala nini na koleka? bapagano
basalaka bongo te…? (Bótala malamu.)
Kasi tika ete bóbonga be,…(Nini?)
Yango wana, tika ete bóbonga be, lokola Tata na bino

oyo ajali na likoló abongi be.
Wana ezalaki mobeko ya Yesu: “Bózala bongo.”

77 Balobaka: “Moto moko te akoki kobonga be, Biblia elobi:
‘Moto moko te abongi be.’ Kotelemelana na bino yango wana.”
Ezali bongo? Malamu.
78 Okoki kobonga be na yo moko te. Soki otii motema na oyo
osálá, osili kobunga. “Na bongo, bóbonga be, be mpenza, ndenge
Nzambe abongi be.” Sikawa:

Bongo, bóbonga be, lokola Tata na bino…na likoló
abongi be.

79 “Yango wana…” Sikawa mokapo ya 5, mokapo ya 6 ya
Baebele.

Boye tótika makambo mikemike ya liboso ya mateyo
ya Klisto, tókende kino na bobongi be;…

80 Sikawa, bino, Branham Tabernacle. Oh, nayebi: “Tozali na
lobiko ya babeli.” Ezali malamu mingi. “Tozali na bimononeli.”
Oh, ezali—ezali malamu. Mpe bozalaka na bandoto ya molimo,
mpe ntango mosusu ezalaka bandoto ya molimo te. Mpe—
mpe mbala mosusu bino…“Biso, tomekaka kosunga babólá.
Tosalaka oyo tokoki kosala.” Oh, ezali malamu, kasi yango te nde
tozali kolobela sikawa. Tozali kokóta na etápemosusu.

…tótika…mateyo…
81 “Oh, iyo, tozali na mateyo ya Klisto. Tondimaka ete Ye
azalaki Mwana na Nzambe, abotami na mongondo. Tondimaka
yango, námakambo nyonsowana.” Ezalimpenza kitokomingi.
82 Kasi: “Tótika yango, tókende na bobongi be.” Oh, la la!
Elingaki kozala malamu soki nazalaki na mongongo ya mokonzi
ya banje sikawa, mpo na kotalisa yango na lolenge oyo bokokaki
komona yango. Sikawa alobi: “Tótika malakisi nyonso ya
Klisto,” ba—bato na likindo nyonso, mpe likindo nyonso oyo
toyebi, nyonso oyo etali Bonzambe ya Klisto, ndenge Azalaki
Nzambe oyo alati nzoto, makambomosusu nyonsowana.
83 Paulo akei liboso mpo na kolimbola yango nyonso awa,
nsima na miníti moke. Tótanga yango, mwa moke, liboso
tókóma wana.



180 BUKU YA BAEBELE

…tótika naino kotia miboko na kobongola motema
longwa na misala na kufa…
Sikawa, tondimaka yango.
…mpe kondima epai na Nzambe,

Tondimaka yango.
Mpe mateyo mpo na mabátisi,…

Ndenge mpenza moto asengeli kobatisama, tondimaka
yango.

…mpe kotiama maboko,…
Tondimaka na likambo ya kotiamamaboko, boye te? Bomoni,

nyonso wana, ya solo.
…mpe kosekwa na bakufi,…

84 Tondimaka yango. Sikawa bótala malamu. Bomoni awa,
“Kosambisama,” esalelami, “ya Seko.” Elingi koloba mpo na
libela. Ntango kosambisama elobami na Nzambe, ezali mpo na
libela. Na bongo, kozonga na boyokani ekoki lisusu kosalema
te, ntango kosambisama esili koleka. Sikawa bokoki kosósola
mpo na nini Nzambe asengelaki komela oyo ya Ye Moko—ya Ye
Moko, ndenge tokoki kobenga yango, nkisi na Ye Moko. Ntango
Akweisaki moto mpo asalaki lisumu, nzela bobele moko oyo
Akokaki kozongisa boyokani, ezalaki ete Ye moko ázua esika ya
moto. Yango nde nzela bobele moko oyo akoki kozongisama na
boyokani, to kozongisa biso na boyokani, ezalaki kozua esika
na biso mpe kokóma mosumuki. Nzambe, Jehovah, akómaki
mosumuki, mpe Apesaki bomoi na Ye.
85 Sikawa, okoki kopesa bomoi na yo, lokola mosumuki, mpo
na kokufa mpo na ntina yango. Paulo alobaki: “Ata napesi nzoto
na ngai mpo étumbama lokola mbeka, nazali kaka mpamba,”
mpo ekosimba te. Bomoni, soki okufi, esili mpo na yo. Soki okufi
lokola mosumuki, obungi.
86 “Kasi Nzambe akitaki kati na nzoto, mpe Akweisaki lisumu
na nzoto, na kokomáká nzoto ya masumu.” Mpamba te, Ye
azalaki Nzambe ya Seko, mpe asekwisaki nzoto na Ye moko,
boye, Ye nde Mosémbolisi.
87 Sikawa, makambo nyonso oyo: “Tókende kino na kobonga
be,” elobaki Paulo. Sikawa nini?

…ya kosambisama ya seko.
…tokosala bongo,…soko Nzambe akopesa nzela.

(Molongo ya 3.)
88 Sikawa: “Bókoba kokende kino na bobongi be.” Yesu
alobaki: “Na bongo, bóbonga be, ndenge Tata na bino na Likoló
abongi be.”

Mpe biso nyonso,moko namoko, tokweisamaki. Ata tosalaka
nini, tokweisamaki. Tobótámáki, ya kokweisama.Mama ná papa

na yo babótámáki, ya kokweisama. Ba-nkoko na yo nyonso
babotamaki kati na lisumu, basálemaki kati na lisumu na
nko. Boye, yo okotikáláká kozua yango ndenge nini? Okobonga
be ndenge nini? Soki otikálá kosala eloko moko te, koyiba
ata mokolo moko te, kokósá ata mokolo moko te, otikálá
kosala eloko moko te na bomoi na yo, okweisami na yo kaka.
Okweisamaki liboso ópema pema na yo ya liboso. Okweisamaki.
Ezali mpenza bongo. Mpe osambisamaki na Nzambe liboso
ópema péma na yo ya liboso. Mpo osambisamaki, na nzela ya
mposa ya nzoto ya tata ná mama na yo oyo, na likambo oyo
basalaki, bamemaki yo awa na mokili. Mpe Nzambe akweisaki
yango, na ebandeli. Okweisami, mpo na kobanda. Boye, na esika
yo…Mpe moto mosusu nyonso na mokili akweisamaki elongo
na yo. Sikawa okozua bobongi be wapi?
89 Bótala malamu. Tózua mwa moke Baebele, mokapo ya 10.
Bóyoka na bokebi. Nalingi kotánga mwa moke na mokapo ya 9,
liboso, molongo ya 11.

Nde Klisto ayaki lokola nganga monene na biloko
malamu bisili koya, mpo na mongombo oyo eleki
monene mpe ezali na malamu nyonso,mongombo na Ye
Moko, nzoto na Ye,…

90 Bomoni, mongombo ya kala…Bomonaki yango?Mongombo
ya kala ezalaki na ezipeli na kati na yango, ezalaki kobomba
sanduku, esika Nzambe azalaki kofanda. Bato boni bayebi
yango? Na ntembe te. Ee, mongombo ya kala wana, oyo
esalemaki na bato, ba-ridó na yango esalemaki na ba-mposo
ya ba-ntaba batiá lángi, mpe nyonso wana, esalaki mongombo
moko mpo na kobomba Bozali ya Nzambe. Bato boni bayebi
ete bobele moto moko nde akokaki kokóta kuna mbala moko
na mobu? Na ntembe te. Ezalaki Alona, azalaki kokóta mbala
moko na mobu. Mpe asengelaki kopakolama. Mpe—mpe, oh,
eséngámáki bongo! Mpe asengelaki kozala na móto na loboko
na ye; mpe soki akotaki zanga yango, azalaki kokufa kaka na
ntango azalaki kofungola ridó yango. Akokweya mpe akufi.
Asengelaki kokóta kuna, kopelisa bitemelo na minda wana mpe
komwangisa likoló ya ebonga ya mawa, ezalaki kotalisa makila
ya kufa, ya eloko mosusu ya kozua esika, liboso Klisto áya
kokokisa yango.
91 Sikawa, kasi, Nzambe, nsima na yango, akómaki na lolenge
mosusu ya mongombo. Mpe mongombo yango ezalaki Nani?
Yesu. Mpe Nzambe azalaki kati na Yesu, mpe Abómbamaki, kasi
Azalaki kozongisa mokili na boyokani ná Ye moko, na nzela na
oyo Azalaki kotalisa. Klisto amonisaki Nzambe. Alobaki: “Ngai
nde nasalaka misala yango te. Ezali Tata na Ngai oyo afandi
kati na Ngai. Nasalaka eloko moko te na Ngai moko, bobele
oyo Namonaka Tata kosala. Tata kati na Ngai nde alakisaka
Ngai bimononeli yango, na nsima, Nakendeke kosala oyo Tata
ayebisaki Ngai kosala.” Bososoli yango? Nzambe azalaki na kati

ya nzoto ya moto, nsima ya ba-mposo ya ba-ntaba te, oyo batii
lángi, kasi azalaki na bomoi, kosala. Nzambe azalaki namaboko;
Nzambe azalaki na makolo; Nzambe azalaki na lolemo; Nzambe
azalaki namiso; ezalaki Klisto. Ezalaki Ye wana.
92 Sikawa, Akendeki, mpe Molimo ekotaki kuna, na lolenge
ete, na nzela na kufa na Ye, Ákoka kobongisa Lingomba be
mpe komema Lingomba na botosi. Na bongo, Molimo moko
oyo ezalaki kati na Klisto, ezali kati na Lingomba, kosaláká
makambo yango moko oyo Klisto asalaki. “Nsima na mwa
ntango, bamokili bakomona Ngai lisusu te; kasi bino bokomona
Ngai, mpo ete Nakozala elongo na bino, ata kati na bino, kino na
nsuka ya mokili.”
93 Sikawa bóyoka oyo.

NdeKlisto akomaki ngangamonene na bilokomalamu
bisili koya, mpo na mongombo oyo eleki monene mpe
ezali na malamu nyonso, oyo esalemi na maboko te,
elingi koloba, na biloko bizalisami te;
Asalemaki na maboko te. Abotamaki ndenge nini?

Mbotamba na mongondo.
Mpo na makila na ba-ntaba mpe na bana na ngombe

te, nde nzoto yango epesamaki mbeka to ebulisamaki,
kasi na makila na ye moko…

94 Boyebi ete makila eutaka na nzoto ya mobali. Na bongo,
moto moko alobaki: “Oh, Yesu azalaki Moyuda.” Azalaki
Moyuda te. “Oh, tobikisami na makila ya Bayuda.” Te, ezali
bongo te. Soki tóbikisamaki na makila ya Bayuda, tozali kaka
ya kobunga.

Yesu azalaki Moyuda te, Azalaki mpe Moto ya mabota te.
Azalaki Nzambe: Nzambe Tata, Molimo, oyo Amonanaka te.
“Moto moko te asílá komona Nzambe na ntango moko boye,
bobele ye oyo abotami na likinda ya Tata nde asili kolimbola Ye.”
Atalisaki Nzambe, oyo Nzambe azalaki.
95 Sikawa Lingomba na Ye esengeli kotalisa Nzambe, mpo na
kolakisa oyo Nzambe azali. Bomoni?

Tosalaka nini? Tomikómisaka ebongiseli, mpe: “Nazali na
ntina na bango te. Bazali ba-Metodiste. Bazali ba-Presbytérien.
Nazali na ntina na bango ata moke te. Nazali Batiste. Nazali
Pantekotiste.” Ha! Osili kobúnga, ná bamposa ya ndenge wana.
Ya solo.
96 Nani akoki komikumisa? Nani akoki koloba likambo moko?
Bótala nsoni oyo ba-Presbytérien bayokisi bato. Bótala nsoni,
na ba-Batiste. Bótala nsoni, na ba-Katoliko. Bótala nsoni, na
ba-Pantekotiste, ba-Nazareen, ba-Pèlerin de la Sainteté. Bótala
bamosusu nyonso wana.

Kasi, nabeti mondenge ná bino ete loboko moko mpamba
élakisa nsoni oyo Yango eyokisi bato. Iyo. Bólakisa mosapi moko

mpamba, ntango Nzambe na-Nguya-nyonso alobaki: “Oyo azali
Mwana na Ngai molingami oyo Nasepeli kofanda kati na ye.
Bóyoka Ye.” Tala Ye wana. Ye nde Oyo abongi be.
97 Sikawa, tótángamwamosika awa sikawa.

Mpo na makila na ba-ntaba…bana ngombe te, kasi
na makila na ye moko, aingelaki kati na esika ya bulee
mbala moko mpo na libela, asili kozua lisiko ya seko…
(Bososoli yango?)…lisiko ya seko mpo na biso.

98 Ezali te likambo ya kosikolama lelo, na bongo, na mpóso
elandi ntango kolamuka ekobanda, kosikolama lisusu, na nsima,
oh, tozongi nsima mpe tosikolami lisusu. Bosikolami mbala
moko mpo na libela. Ya solo. Ezali lisusu te kosikola, kosikola,
kosikola. “Lisiko ya Seko!” “Ye oyo akoyoka Maloba na Ngai
mpe akondima Ye oyo atindaki Ngai, azali na Bomoi na
Seko, mpe akoleka na kosambisama ata moke te, kasi asili,”
eleko eleka, “kolongwa na kufa mpe koingela na Bomoi.” Mpo
aninganaki? Mpo abatisami na lolenge moko boye? Mpo azalaki
na makila na loboko na ye? “Mpo asili kondimela Mwana na
likinda bobele moko ya Nzambe.” Ezali lolenge wana nde tozui
lisiko ya Seko.
99 Bóyoka sikawa.

Zambi…makila ya ba-ngombe mibali ná ba-ntaba,
mpe mputulu ya ba-ngombe basi, oyo esopani likoló
na—na…esopani likoló na bato na mbindo, ezali
kobulisa mpe kopetola nzoto:

Na kolekampenza, makila na Klisto, ye oyo amipesaki
epai na Nzambe na litono te kati na Molimo ya seko,
ekopetola lisosoli na biso longwa na misala ya kufa mpo
na kosalela Nzambe na bomoi?

100 “Toleki longwa na kufa kino na Bomoi.” Oyo mokili
ekanisaka ekosala bino nini? Oyo mozalani akanisaka ekosala
bino nini? Lisosoli na biso esili kokufa, mpe tosili kozonga sika
mpe kobotama mbala ya mibale na Molimo ya Nzambe, mpo
tósalela Nzambe ya solompe ya bomoi. Yangompenza.
101 Sikawa, bóleka na molongo ya 10, mokapo ya 10, kutu, na
ngámbo mosusu ya lokasa.

…mibeko ezali bobele elilingi na makambo malamu
makoya, mpe ezali mpenza lolenge na solo na makambo
na sembo te, ekoki ata moke te, na nzela na mbeka oyo
ekopesamaka mobu na mobu libela, komema bato na k-
o-b-o-n-g-a-b-e.

K-o-b-o-n-g-a-b-e, ezali wana, “kobonga be.”

…tótika makambo mikemike ya liboso ya mateyo ya
Klisto, tókende kino na bobongi be;…

Yango wana, bóbonga be, ndenge Tata na bino…na
likoló abongi be.

102 “Mobeko oyo ezali na elilingi na makambo malamu oyo
ekoya,” malako nyonso ná mabátisi mpe…makambo mosusu
nyonso oyo bazalaki na yango, “ekokaki ata moke te kosala
ete mosambeli ábonga be.” Nzokande, Nzambe aséngaka
“kobonga be.”
103 Kokóta na lingomba Nazaréen, ekomema yo na kobonga be
ata moke te. Kokóta na lingomba Batiste, Pantekotiste, ézala
soko nini, ekomema yo na kobonga be ata moke te. Kozala
moto malamu, ya sembo, ekomema yo na kobonga be ata moke
te. Okoki kobonga na eloko moko te. Ozali na eloko moko te
ya kosala mpo óbonga na yango. Osili kobunga. Okoloba: “Ee,
nabatelaki mobeko. Nabatelaka sabáta. Natósaka oyo, mibeko
nyonso ya Nzambe. Nasálaka oyo.”
104 Paulo alobaki: “Tótia makambo nyonso wana pembeni
sikawa.”
105 “Ezali na yango mabe te, kasi tokosála oyo. Tokobátisa bato,
mpe tokotiéla bango maboko mpo na lobiko na bango ya nzoto
mpe bongo na bongo.”
106 Tokokaki kozua yango, molongo ná molongo, moko na moko
na makambo yango. Libatisi, tondimaka yango. “Elikya ezali
moko, Nkolo moko, Kondima moko, Libatisi moko.” Tondimaka
ete libatisi moko ezali. Tondimaka na lisekwa ya bakufi. Bongo
mpenza. Tondimaka ete Yesu akufaki mpe asekwaki. Tondimaka
yango. “Kotiá maboko na babeli,” yango nde oyo elobamaki.
“Bilembo oyo ekolanda baoyo bakondima. Soki batieli babeli
maboko, bakobika.” Tondimaka yango.

Kasi oyo wana ezali nini? Paulo alobaki: “Nyonso wana ezali
misala na kúfa.” Ezali likambo oyo yo osalaka.
107 “Sikawa, tókende kino na bobongi be.” Oh la la! Tozali
kokóta na Mongombo, na mobóko te; Mongombo, Mongombo
Yango moko. Yango nde mobóko: mibeko, mpe boyengebene,
mpe—mpe—mpe—mpe kokóta na lingomba, ná kobatisama,
mpe—mpe kotiela bato maboko. Nyonso wana ezali malako ya
lingomba.

“Kasi sikoyo tókende na bobongi be.” Mpe ezali bobele na
Moto moko oyo abongi be, ezali Yesu.
108 Ndenge nini bakótaka na kati na Ye? “Na nzela na ba-
Metodiste?” Te. “Ba-Pantekotiste?” Te. “Ba-Batiste?” Te. “Na
nzela na lingombamoko?” Te. “Katoliko ya Roma?” Te.
109 Ndenge nini bakótaka kati na Yango? Baroma 8:1.

Na yango sikawa kokweisama ezali te na baoyo bazali
kati na Klisto…baoyo bakotambolaka namakambo ya
mokili oyo, ya nzoto te, kasi na makambo ya Molimo,

baoyo balandaka te makambo oyo mokili esengelaka
koloba.

110 Ata soki ozali kobela, monganga alobi: “Okokufa,” yo
okolanda yango te, ekotungisa yo ata moke te.
111 Soki balobi na yo: “Osengeli kokóma Mokatoliko liboso
óbika, to Presbytérien, to osengeli kosala boye,” yo okolanda na
yo yango te.

“Na yango kokweisama ezali te mpo na baoyo bazali kati
na Klisto Yesu, baoyo batambolaka na makambo ya nzoto te,
makambo oyo bamonaka.” Nyonso oyo omónaka na miso na yo
ezali ya mokili.
112 Kasi ezali makambo oyo omónaka na molimo na yo, na nzela
na Liloba! Liloba ezali talatala ya Nzambe, oyo etalisaka oyo Ye
azali mpe oyo yo ozali. Aleluya! Oh, la la! Eyebisaka yo. Oyo
nde Buku bobele moko na mokili oyo ekoyebisa yo esika nini
oútá, oyo yo ozali mpe esika nini ozali kokende. Bólakisa ngai ata
lokasa moko ya mokanda, ata esika nini, ná makambo nyonso ya
science to eloko nini mosusu, buku nyonso ya malamu oyo esílá
kokomama, ata moko te na yango ekoki koyebisa yo yango. Oyo
nde talatala ya Nzambe, oyo elakisaka oyo Ye azali mpe oyo yo
ozali. Bongo, na katikati kuna, ezali na mwa nzela ya Makila,
oyo etalisaka eloko nini okoki kozala, soki olingi kopona. Yango
mpenza.
113 “Na Molimo moko,” sikawa, Bakolinti ya Liboso 12. Ndenge
nini bakótaka na kati ya Nzoto yango?

“Na kopésánákámbote yamaboko?” Te,misie. “Na kokotáká
na lingomba?” Te, misie. “Na kobátisamáká na nsima, na liboso?
Na nkombo ya Tata, Mwana, mpe Molimo Mosanto? Nkombo
na Yesu Klisto? Nkombo ya Rose ya Sharon, Lísi ya Lobwaku,
Monzoto ya Ntongo? Nyonso oyo bolingi?”

Etali yango na eloko moko te. “Bobele eyano ya lisosoli
malamu epai na Nzambe.” Nzokande tobundaka, towelanaka,
toswanaka, tokabwanaka, mpe topotanaka. Ya solo. “Kasi
nyonso wana ezali misala na kufa.” Tozali kokende na
bobongi be.
114 Oyo wana ezali makambo oyo ngai nasálá. Motei moko
abatisaki yo. Ézala abátisaki yo elongi na liboso, na nsima,
to mbala misato, mbala minei, to mbala moko, to ndenge nini
asalaki yango, oyo wana ezali na eloko moko te ya kosala ná
Yango. Obátisamaka kaka mpo na kokota kati na bondeko ya
lingomba yango, ata bongo, kotalisáká na lingomba yango ete:
ondimaka kufa, kokundama mpe lisekwa ya Klisto. Kotiela
babeli maboko, mpo na kobikisama na bango, wana ezali
malamu mingi, kasi, nyonso wana ezali na mosuni, mpe nzoto
yango ekokufa lisusu, kaka ndenge ozali na bomoi. Ekokufa
lisusu. “Sikawa totia makambo nyonso wana pembeni, mpe
tókende kino na bobongi be.”

115 Ndenge nini bakómaka na bobongi be? Yango nde eloko oyo
tolingi koyeba.

…Klisto asili komema na kobonga be…
“Nzambe atiaki likoló na Ye lisumu na nko ya biso nyonso.

Azokisamaki mpo na masumu na biso, Atutamaki mpo na mabe
na biso, etumbu oyo eyeiseli biso kimia etiamaki likoló na
Ye, na mapipi na Ye biso tobikisamaki.” Wana nde Nzoto oyo
tolingi kokóma na yango. Wana nde Nzoto yango. Mpo na nini?
Soki ozali na kati ya Nzoto yango, okosambisama ata moke
te, okoleka na kufa ata moke te. Okangolami na kufa nyonso,
kosambisama, lisumu, mpe makambo nyonso mosusu, na ntango
ozali kati na Nzoto wana.
116 “Bakótaka kati na Yango ndenge nini, motei? Na kokótáká
na eyanganelo oyo?” Osili kobunga, ata bongo. Okoki kokota
te, ata bongo; tozalaka na buku moko te. “Bakótaka kati na
Yango ndenge nini? Na kokotáká na lingomba moko?” Te, misie.
“Bakotaka kati na Yango ndenge nini?” Babotamaka na kati
na Yango.
117 Bakolinti ya Liboso 12.

Jambi biso nyonso tobatisami naMolimomoko kati na
nzoto moko,…

118 Na nzela ya libatisi ya Molimo Mosanto, tobatisami na kati
ya Nzoto yango, mpe tokangolami na lisumu. Nzambe azomona
yo lisusu te; Amonaka bobele Klisto. Mpe ntango ozali kati
na Nzoto yango, Nzambe akoki kosambisa Nzoto yango te.
Asílá kosambisa Yango. Ye azuaki kosambisama na biso mpe
abéngisaki biso tókota. Mpe na kondima, na nzela na ngolu,
tozali kotambola mpe kondima bolimbisi na biso. Mpe Molimo
Mosanto akotisi biso na bondeko yango elongo náYe. “Mpe tozali
lisusu kolanda makambo ya mokili te, kasi tokómi kotambola
kati na Molimo.”

Eyeisami na bomoi, Liloba eyaki epai na biso. Akufaki
na esika na ngai. Nasili kopesama bomoi. Tala ngai oyo, ngai
oyo nakúfáká kati na masumu ná mabe, napesami bomoi. Ba-
mposa na ngai nyonso ezali ete kosalela Ye. Bolingo na ngai
nyonso ezali mpo na Ye. Kotambola na ngai nyonso elingi
ézala na Nkombo na Ye, ete bisika nyonso nakokende, nyonso
nakosala, nákumisa Ye. Soki nakei bokila, soki nazolóbo mbisi,
soki nazobeta ndembo, soki—soki naza…nyonso oyo nazosala,
Nasengeli kozala: “Klisto kati na ngai,” nasengeli kobika bomoi
oyo ekosala ete bato báyoka mposa makasi ya kokóma ndenge
wana; ezali te kotóngatonga, kolobaloba, mpe koswána mpo na
mangomba na bino. Bososoli yango?

“Na Molimo moko nde tobatisami kati na Nzoto yango.”
“Mpe ntangoNakomonaMakila, Nakoleka likoló na bino.”
119 Bóyoka. Tótángamwamosika awa, bolimbisi.

…yango ekokaki ata moke te komema mobelemi na
kobonga be.
“Mpo…”molongo ya 2, mokapo ya 10.
Mpo na yango balingaki kotika kopesa mbeka te?

120 Soki yango ekokaki komema moto na kobonga be…Mpe
Nzambe asengaka bobongi be. Soki kobatela mibeko, soki
kokokisa mibeko nyonso, elingaki komema yo na kobonga be,
na bongo, ntina ya—ntina ya kozala na eloko mosusu elingaki
kozala te; osili kobonga be. Mpamba te, ntango obongi be, ozali
Seko-na-seko. Mpamba te, bobele Nzambe nde azalaka Seko-
na-seko, mpe Nzambe azali bobele Oyo abongi be. Mpe nzela
bobele moko oyo okoki kozala Seko-na-seko, ezali ókóma eteni
yaNzambe. [Malobamazangi na eteni oyo ya bande—Mok.]

…kopetolama mbala moko bajalaki…lisusu na
lisosoli na lisumu te.
Nini? “Wana mosambeli asili kopetolama mbala moko, azali

lisusu na lisosoli te…” Soki okómi ndimbola na yango, ezali
“mposa.”

…mosambeli asili kopetolama mbala moko…azali
lisusu na mposa ya lisumu te.
…soki mosambeli asili kopetolama mbala moko

libela…
121 Bokendeke libosompe bolobaka: “Oh, aleluya, nabikisamaki
lobi na mpokwa. Kasi, ee, Nzambe ápambolama, yemwasi wana
azongisaki ngai nsima. Aleluya, mokolo moko nakobikisama
lisusu.” Yo moto na mawa moingá oyo ayékolá te. Ezalaka
bongo te.
122 “Mosambeli wana asili kopetolama mbala moko, azali lisusu
na lisosoli ya lisumu te,” nde Biblia elobi. Bóyoka, wana tozali
kotánga, mwa moke.

Kasi na bambeka wana…ezali kozongisa makanisi
na lisumu mobu na mobu.

123 Sikawa, tokotánga na nsé, pene na molongo ya 8, mpo na
kowela ntango, mpe kokóma esika oyo nalingi.

Elobaki ye bongo liboso ete olingaki Mbeka ná
makabo, mpe bambeka ya kotumba…mpo na masumu
te, mpe yo osepelaki na yango te; oyo ezali kopesama
mpo na mobeko;

124 molongo ya 9.
Bongo alobaki ete, Tala, nayei kosala mokano na yo, E

Nzambe. Alongoli oyo…kolongola…Alongoli oyo ya
liboso, mobeko, ete afandisa oyo ya mibale.

125 Elingaki kozala malamu soki tozalaki na ntango ya koumela
na yango. Na ntango nyonso oyo ozali Presbytérien, to
Pantekotiste, to Batiste, to Metodiste, Ye akoki ata moke te

kosala eloko moko ná yo. Asengeli liboso kolongola nyonso
wana, bomoni, mpo Ákoka kofandisa oyo ya mibale. Na ntango
nyonso oyo okoloba: “Ee, nazali Metodiste.” Ah, natelemelaka
ba-Metodiste te, to ba-Batiste, to ba-Pantekotiste. Kasi, ndeko,
yango e—elobi eloko te. Osengeli kokende kino na bobongi be,
elingi koloba kokóta kati na Klisto.
126 Bótala malamu likambo oyo, mwamoke.

Na nzela na yango…tosili kobulisama na nzela na
mbeka na nzoto ya Yesu Klisto mbala moko mpo na
libela.

127 Ha? Tótánga naino mwamosika, mpe bósimba yango. Bótika
likambo yango ékotamalamuwana tozali kotánga: “Mbalamoko
mpo na libela.”

Mpe nganganzambe nyonso oyo azalaki kotelema
kosala mosala mokolo na mokolo, kopesa mbeka yango
moko mbala mingi, oyo ekoki ata moke te kolongola
lisumu:
Kasi moto oyo,…

Bomilengeli? Bosili kofungola sikawa kazaka na bino, mpo
éleka pembeni te, kasi ékende kino na kati ya motema? “Kasi
Moto oyo.” Moto nini? Pápa wa Roma te, episkopo ya lingomba
Metodiste te, to ya lingomba mosusu te.

Kasi moto oyo, Klisto, nsima na ye kopesa mbeka
moko mpo na lisumu mpo na libela, afandaki na loboko
ya mobali ya Nzambe;
Uta ntango wana, azali kozela ete Nzambe akómisa

banguna na ye enyatelo makolo na ye.
Bótala malamu. Yango oyo.
Pamba te, na nzela ya mbeka moko, ye asili k-o-b-o-

n-g-i-s-a b-e, ye asili kobongisa be…
“Kino na kolamuka ekolanda”? Elobi nini wana?
…ye asili kobongisa be mpo na libela, baoyo

babulisami.
Bososoli yango? “Tókende kino na bobongi be.”

128 Sikawa bino bato ya bosantu bolobaka: “Oh, iyo, biso
tondimaka bosantu. Aleluya! Tondimaka kobulisama.” Kasi
botálelaka makoki na bino moko. Botíkaka likambo oyo mpe
botikaka likambo oyo wana. Boyebi ete bosengeli kosala
yango te.

Bobele soko Klisto nde afungoli ekuke mpe apesi yango
bomoi na motema na yo, mpe okómi na esika oyo lisumu
ekufi, esika oyo mposa, esika oyo nyonso wana esili nye. Na
ntango wana, Alongoli boyengebene na yo moko, mpo Ákoka
komifandisa kati na yo. “Mpe ezali Klisto, Mwana na Nzambe,
kati na yo, elikya ya Nkembo.”

…tókende kino na bobongi be;
129 Ndenge nini tokoki kobonga be? Na nzela na kufa ya Klisto.
Ezali na nzela ya kokotáká na lingomba te. Na nzela ya misala
malamu na biso te, oyo tosalaka. Nyonso wana ezali mabe te.
Ezali te mpo tobatisamaki lolenge oyo to lolenge oyo wana. Ezali
te mpo tobikisamaki na bokono, na kotielámáká maboko. Ezali
te mpo na makambo mosusu nyonso wana: “Tondimaka kufa,
kokundama mpe lisekwa.”
130 Paulo alobaki: “Nakoki koloba minoko na sika lokola bato
mpe Banje,” elingi koloba ná minoko oyo ekoki kosósolama,
ná minoko oyo ekoki kosósolama te, oyo esengeli kolímbolama,
“Nazali eloko mpamba. Ata nazali na likabo ya boyebi mpe
nasósolaka bwanya nyonso ya Nzambe,” ata nakoki kolimbola
Biblia, uta na…kokangisa makambo elongo, “Nazali eloko
mpamba.” Na bongo, ezali mpenza na litomba mingi te, kokende
na eteyelo, mpo na koyekola Biblia? “Ata nazali na kondima ete
nakoki kolongola bangomba…” Mayangani ya kobondela mpo
na babeli ezali mpenza na motuya monene te, na ntango wana,
boye te? “Nazali eloko mpamba. Ata napesi nzoto na ngai mpo
na kotumbama lokola mbeka.”
131 “Oh,” balobaka, “motowana azalakamosambeli.”
132 “Kasi azali eloko mpamba,” Paulo alobaki, “atikálá kokóma
eloko moko te.”
133 “Mpo esika minoko na sika ezali, ekosila; esika masakoli
ezali, ekosuka; esika makambo mosusu nyonso wana ezali,
ekosuka. Kasi ntango oyo ebongi be ekoya, oyo ezali bobele
ndambo ndambo ekolimwa nye.” Bomoni, oyo “ebongi be.” Oyo
ebongi be ezali nini? Bolingo. Bolingo ezali nini? Nzambe. “Totia
pembeni misala mikemike nyonso ya kufa ná malako wana,
mpe tókende kino na bobongi be.” Bomoni yango? Tokómaka na
kobonga be na nzela na Klisto. Bakótaka kati na Yango ndenge
nini? Na nzela na libatisi yaMolimoMosanto.
134 “Malamu, eloko nini esálemaka?” Osili kolongwa na kufa,
mpe koyingela na Bomoi.
135 “Ee, nazali kolénga-lenga, kopumbwa, kosala yango?” O—
ozali te, okozala na ntina ya kosala eloko moko te. Osíli kosala
yango, Nzambe alekisaki yo longwa na kufa kino na Bomoi,
mpe ozali na bomoi. Na bongo, ba-mbuma ya bomoi na yo
ekotalisa yango.
136 Mingi kati na bino ba-Metodiste ná ba-Nazareen bogángáki
na makasi na bino nyonso, kasi boyibaka masangu na bilanga ya
baninga, ya solo, bosalaka nyonso oyo ekoki kosalema.
137 Mingi kati na bino ba-Pantekotiste bolobáki minoko na
sika, lokola kosopa madesu likoló na mposo ya ngombe, ya solo
mpenza, kasi nsima na yango, okimaki ná mwasi ya mozalani na

yo, osalaki makambo ndenge na ndenge. Oyo wana ezali Yango
te, ndeko.
138 Koluka komiyoka eloko moko boye na nzoto te, to eloko
ata nini, mpo ézua esika ya Molimo Mosanto. Ntango Mbotama
ya sika eyaka, obongwani. Ozali na ntina ya kosala eloko
moko te mpo na kotalisa yango polele. Bomoi na yo ekotalisa
yango polele, wana ozali kotambola. Ozali bolingo, kimia,
kokangamotema, bolamu, bopolo, motemamolai. Yango nde oyo
ozali, mpe mokili mobimba ekomona kotalisama ya Yesu Klisto
kati na yo.
139 Sikawa, koloba minoko na sika, kogánga kuna, oyo wana
ezali bobelemisala oyo elandaka lolenge ya Bomoi oyo.

Mpe okoki kozua, komekola misala yango, kasi ozali na
Bomoi yango ata moke te. Tomonaka yango. Bato boni bayebi
ete ezali solo? Na ntembe te, boyebi yango. Ya solo mpenza. Oh
la la! Ozali komona yango bisika nyonso, zinga-zinga na yo.
140 Boye, ezali na eloko moko te oyo okoki koloba ete yango
nde ndanga ya Molimo Mosanto, bobele soki ezali bomoi na yo,
oyo ozali kobika. Sikawa, soki olingi koloba minoko na sika,
ezali mpenza malamu soki ozali kobika bomoi oyo ekotalisa
yango. Ya solo. Mpe soki olingi kogánga, malamu, ezali malamu.
Ngai mpe nagángaka, mbala mosusu nazalaka na esengo mingi
na lolenge ete ekómaka mpasi mpo nálata sapato; nayókaka
lokola nápumbwa libanda na yango. Mpe ezalaka kitoko mingi.
Nandimaka yango.
141 Nasilá komóná bimononeli, mpe babeli kobika, bakúfi
kosekwa. Ntango bazalaki kolala wana mpe minganga
bakendeke na bango mpe balobaka: “Esili mpo na bango, basili
kokufa,” balali wana ngonga mibale to misato; mpe Molimo
Mosanto akiti mpe alakisi emononeli, akei kuna mpe asekwisi
moto yango. Namóná baoyo bakufá matoi, bamimi, ná bakufi
miso, mpe bibosono kotambola. Oyo wana ezali te…Oyo wana
ezali kaka misala.
142 Ndeko, eleki ntango molai, liboso mokili étikálá kotiámela
mobóko, Nzambe, na ngolu na Ye ya Seko, Akitisaki miso, mpe
na boyebi makambo liboso, Amonaki yo ná ngai. Ayebaki eleko
oyo biso tokobika kati na yango. Ayebaki oyo biso tokozala.
Yango wana, na nzela na kopona, Aponaki biso liboso na
kozalisama yamokili, mpo na kozala elongo naYe, zángá litónó.
143 Sikawa, soki Aponaki biso liboso na kozalisama ya mokili
mpo na kozala kati na Ye, zángá litónó, mpe tobótami na matóno
nzoto mobimba, mpe eloko mosusu te ekoki…eloko moko te
ekoki kopetola biso, ndenge nini tokozala zángá—ndenge nini
tokozala zángá litónó? “Atindaki Mwana na Ye moko ya likinda,
mpo moto nyonso oyo akondimela Ye ázala na nsuka ya bomoi
te, kasi ázala na Bomoi na Seko; ákufa ata moke te, kasi ázala
na Bomoi na Seko.” Na bongo, ntango tokotaka kati na Ye, na



BAEBELE, MOKAPO YA MITANO MPE MOTOBA 1 191

kondima, na nzela na ngolu nde tobikisami, na nzela ya Molimo
Mosanto oyo abengaka biso.
144 Liboso nzoto moko ézala na mokili oyo, banzoto na bino
ezalaki awa. Esalémá uta na calcium, potáse, londende, lumiere
kosmik—kosmik, petrole, mpe bongo na bongo, biloko zomi
na motoba. Mpe Molimo Mosanto ebandaki kofandela mokili:
“kofolé.” Mpe wana Ezalaki kosala bongo, na mbala moko, mwa
Felele moko ya Pasika ebimaki. Na nsima, Afandelaki yango
mpe ebimisakimwamatiti, bandeke,mpe nsima na ntangomoke,
moto ayaki.
145 Sikawa, Atikálá kosala mwasi uta na putulú ya mabelé te.
Asilaki kozala mobali, mpo na kobanda; mobali ná mwasi bazali
moko. Boye, Ye azuaki na mopanzi ya Adama, mokuwa moko ya
mopanzi, mpe asalaki mwasi, mosungi mpo na mobali. Na nsima
lisumu ekotaki. Bongo nsima na lisumu kokóta…
146 Nzambe akolóngáma te, ata soki likambo nini ekomi.
Akolóngáma ata moke te. Na bongo, basi babandáki kobota
bato na mokili. Mpe Nzambe, na ngolu na Seko, amonaki nani
akobikisama, mpe Abengaki bino. “Moto moko te akoki koya
epai na Ngai, soki Tata na Ngai abengi ye liboso te.” “Etalaka
te ye oyo alingi, to ye oyo apoti mbangu, kasi Nzambe oyo
atalisaka mawa.”
147 Okoloba: “Ee, nalukaki Nzambe. Nalukaki Nzambe.” Te,
otikálá ata moke te. Nzambe nde alukaki yo. Lolenge wana nde
ezalaki na ebandeli.
148 Ezalaki Adama te koloba: “E Tata, Tata, nasali lisumu.
Ozali wapi?”
149 Ezalaki nde Tata koloba: “E Adama, Adama, ozali wapi?”
Yango nde lolenge yamoto. Yango nde lolenge ya ezalela yamoto.
Na yango nde ye asálémá.
150 “Mpe moto moko te akoki koya epai na Ngai soki Tata
abendi ye te. Mpe baoyo nyonso Tata apesi Ngai…” Aleluya!
“Baoyo nyonso bakoya, Nakopesa bango Bomoi na Seko,
mpe Nakosekwisa bango na mokolo ya nsuka.” Oyo elaka
epambolami, epámbólámi mpenza, uta na Nzambe ya Lola!
Yango nde tokoyekola na mpokwa, ete: “Alápaki ndai na Ye
moko.” Ezali na moko te ya monene koleka. Balápaka ndai
na nzela na moto oyo aleki yo. Ezali na moko te ya monene
koleka, boye Nzambe alápáki ndai na Ye moko. Tokolobela
yango, ndenge Asáláki yango mpe ntango Asalaki yango; mpe
Alápáki ndai na Ye moko, ete Akosekwisa biso mpe Akokómisa
biso libúla na Ye moko.
151 Oh, ndenge tokoki kozuampenza ngámbo oyo yamakasi mpe
ebongi be, na ntongo oyo! Bokoki mpenza kotala, soki kufa ezali
kotala yo mpenza na miso, bokoki koloba lokola Paulo: “Kufa,
wapi esweli na yo? Nkunda, wapi elónga na yo? Kasi matondi

ézonga epai na Nzambe, Oyo apesi biso elónga na nzela na Nkolo
na biso Yesu Klisto.” Yangompenza. Mpo na nini?
152 “Oh, osálaki boye-na-boye.”
153 “Nayebi yango, kasi nazipami naMakila na Ye.”Aleluya!
154 “Na Molimo moko, biso nyonso tobatisami kati na Nzoto
moko.” Bino ba-Metodiste, ba-Batiste, ba-Presbyterien, nyonso
oyo bozali, tobátisamaki na kati ya Nzoto moko. Tozali na
bondeko, mpe tozali bana-mboka ya Bokonzi na Nzambe,
kolobaká, ete: “Tozali bato na mokili oyo te.”
155 Mwana na ngai moke ya mwasi ayáki, mokolo mosusu,
alobaki: “Papa, mwana mwasi oyo asálaki likambo boye-na-
boye. Mpe bango basálaki boye-na-boye. Tokendeki na ndako
yango. Basálaki boye-na-boye.” Nalobaki…Alobaki: “Mpo na
nini biso tosálaka bongo te?”
156 Nalobaki: “Cherie, biso tozali ya mokili wana te. Bango
babikaka na mokili na bango moko.”
157 Alobaki: “Biso nyonso totámbolaka namabelémoko te?”
158 Nalobaki: “Yamokili, cherie. Biso tozali bato na bango te.”
159 Biblia elobá: “Bóbima kati na bango, bókabwana, Nzambe
alobi bongo.” Bomoni, bozali ya oyo wana te. Mpe ntango
Lolenge ya sikawana ekoti kati na yo, ekosengela te ete bábimisa
yo na makasi. Okozala lisusu na mposa ya kozonga kuna te,
lokola mwasi ya Lota. Obótami mpenza, libanda na yango. Mpe
okómi na mosanda mosusu. Mpe wana ekómi komonana bosoto
epai na yo.

Mpe Amerika monene oyo, oyo ekendá sango, oyo tozali
kobika kati na yango, esili kokóma na mobulungano moko
monene. Nyonso ekomi bilulalula mpe basi. Basi, lolenge bazali
kolátá, mibali, lolenge bakómi kosala makambo, mpe—mpe
makambo bakómi kosala, na nsima komibenga “Baklisto.”
160 Ndakisa, Elvis Presley oyo, akei kokota na lingomba
Pantekotiste sikawa. Na ntembe te, kuna nde…Yudasi azuaki
palata ntuku misato. Elvis azui milongo ya ba-Cadillac, ná—ná
mwa ba-milió ya ba-dollar, na koteka makoki na ye ya bokulutu.
Arthur Godfrey. Bótala oyo wana.
161 Bótala Jimmy Osborne awa, na Louisville, ná mwa miziki ya
boogie-woogie, ya rock-and-roll, ná bozóba mpe mbindo wana.
Mpe mokolo ya Lomingo na ntongo, akamati Biblia mpe atelemi
na etumbelo mpo na koteya. Nsoni mpenza!

Kokamwa te ete Biblia elobi: “Mésa nyonso etondi na
bisánza.” Ee, tozali kobika na ntangomoko ya nsomo!
162 Mpe bato balobaka: “Oh, bazali mpenza basambeli.” Oh!
Boyebi te ete zabolo azalaka mpenza mosambeli? Boyebi te ete
Kaina azalaki mpenza mosambeli lokola Abele? Kasi, azalaki na
Emoniseli te. Ezali bongo. Azalaki na Emoniseli te.

Iyo, biso nyonso tokendeke na losambo, kasi bamosusu bazali
na Bomoi, ezali baoyo bazali na Emoniseli ya Yesu Klisto na
mitema na bango. Na kolenga-lenga te, na kopumbwa-pumbwa
te, na kokóta na lingomba te. Kasi, Emoniseli, Nzambe asili
komonisa Ye.
163 Bótala eloko nini alobaki: “Bato bazali koloba ete Ngai,
Mwana na moto, nazali nani?”
164 “Bamoko balobaki ete Ozali ‘mosakoli.’ Bamosusu balobaka
ete Ozali ‘Eliya.’ Mpe bamosusu…”

Alobaki: “Kasi bino bolobi nani?”
165 Petelo alobaki: “Ozali Klisto, Mwana na Nzambe na bomoi.”
Oyo wana eutaki na bibebu na ye te.
166 Alobaki: “Esengo na yo, Simona, mwana na Yona, mpo
mosuni mpemakila emonisi yo yango te. Oyekolaki oyo ata moke
te na—na bindimeli moko boye ya Biblia, to na likindo moko ya
theologie. Esengo na yo, mpo mosuni mpe makila emonisi yo
yango te. Kasi Tata na Ngai oyo azali na Likoló nde amonisi
yango. Mpe likoló na libanga oyo Nakotonga Lingomba na Ngai,
mpe bikuke ya ewelo ekoki kolónga Yango te.”
167 Soki ozali Moklisto, na ntongo oyo, mpo ozali moto ya
lingomba, osili na yo kobunga. Soki ozali Moklisto mpo osili
kolongwa na kufa mpe oyingeli na Bomoi, osili kokangolama
na kosambisama; kati na Klisto, ozali ntango nyonso kokóma
na bobongi be. Nzambe akoki komona eloko moko te. Okoloba:
“Ee, nakosala nde libunga?” Na ntembe te, kasi okosala yango
na nkó te.
168 Sikawa, tozokóma na likambo yango, kaka nsima na miníti
moke: “Mpamba te ye oyo akosala lisumu na nkó nsima na ye
kozua boyebi na Solo, mbeka mpo na lisumu ezali lisusu te.”
Tokolobela yango na mpokwa ya lelo, mpo ntango esili koleka
mwa moke sikawa.
169 Tótanga lisusu milongo na yango mibale to misato, mpo
tómiyoka malamu, ete topusanaki mwa mosika. Malamu. Ee,
tokobanda mbala moko na mpokwa, molongo ya 4. Bóyoka
likambo oyo.

Mpo ekoki kosalema te, ete baoyo basilaki
kongengelama,mpe bazuaki…mpe basili…mpe basili
koleta nguya, makabo ya likoló, mpe bazui likabo ya
Molimo Mosanto,
Mpe…bayokaki elengi ya liloba kitoko na Nzambe,

mpe ya nguya ya mokili mokoya,
Soko na nsima bakopengwa, mpo na kozongisa bango

moko lisusu…na kobongola motema;…
Bomoni? Mpe tomemi yango na Baebele 10, mpe bipai na

bipai, mpo na kolakisa oyo yango ezali.

170 Baninga: “Tókende kino na bobongi be.” Tozali na…
tozali te…Tokoki komilongisa te, lelo. Tokoki komilongisa, ata
moke te. Nzambe ya Lola asili komonana na ntango oyo ya
nsuka, mpe azali kosala makambo moko oyo Asalaki na ntango
wana, ntango Azalaki awa liboso, ntango Azalaki na mokili.
Asili kotalisa yango polele, ndenge tozali koleka na yango na
kati ya Biblia oyo. Mpe bino—bino, eteyelo, boyebi yango, ete
tosili kozua ekamwiseli na ekamwiseli, elembo na elembo, mpe
bikamwa na bikamwa, makambo oyo Asalaki ná bana, na kati
ya lisobe, makambo mpe bilembo oyo Asalaki; makambo oyo
Asalaki ntango Azalaki awa na mokili, atalisami na nzoto;
mpe makambo yango moko mpenza ezali kosalema lelo, kaka
awa katikati na biso. Liloba ezali awa mpo na kotatola yango.
Likambo yango ezali awampo na koloba ete ezali bongo, mpo na
kondimisa yango. Molimo ya Nzambe ezali awa mpo na kosala
makambo yangomoko, boye, tokoki komilongisa te.

Tóbondela.
171 Tata na Likoló, komona ete tozingami na lipata monene
ya batatoli, tika ete tótia maloba nyonso pembeni, makambo
nyonso, mabe nyonso, maloba nyonso ya mabe, maloba nyonso
oyo elobamaka mabe, makanisi nyonso, “mpe tika ete tópota
na etingia momekano oyo etiami liboso na biso, wana tozali
kotala mobandisi mpe mosukisi ya kondima na biso, Nkolo Yesu
Klisto.” E épambolama Nkombo na Ye ya bulee, oyo ekokani na
mosusu te! Ayaki namokili mpo na kosikola bato oyo bakweyaki,
mpe kozongisa bango kati na bondeko ya Nkolo Nzambe. Mpe
totondi Yo mpo na yango. Mpe sikawa na ngolu na Ye…Biso
toponaki Ye ata moke te, kasi Ye nde aponaki biso. Alobaki:
“Bino boponaki Ngai te, kasi Ngai nde naponaki bino.” Ntango
nini? “Liboso na kozalisama ya mokili.”
172 Mpe, Nzambemolingami, soki ezali na bayike awa na ntongo
oyo, baoyo ntango mosusu, bazongisaka likambo yango nsima
mibu na mibu, kasi ntango nyonso, ezalaka na mwa kobeta-
beta moko na mitema na bango. Ntango mosusu bakótaki
na lingomba moko, bakanisaki: “Ee, ekozala na yango mabe
te.” Tata, na ntembe te, Makomi elimboli yango na ntongo
oyo: ete okoki komibomba nsima na lingomba te, mpe ózala
moyengebene; okoki mpe kozala moto malamu te, okosaka te,
oyibaka te, osalaka mabe te, mpe ózala moyengebene mpo
na yango.
173 Tozali bobele na boyengebene moko, oyo ya biso moko te,
kasi boyengebene na Ye. Asili kobongisa be lobiko na biso. Na
yango, lokola tozali kati na Ye, Nzambe amonaka mabunga
na biso te. Soki tosali likambo moko ya mabe, Molimo moko
ezali kati na biso, ekogánga: “E Tata, limbisa ngai!” Na bongo,
Nzambe amonaka yango te. Mpe esali ete, biso tokótisami na
bondeko ná ngolu elongo na Ye. Kokisa yango, Nkolo, wana
tosilisi liyangani oyo, na Nkombo naKlisto. Amen.

174 Kaka mpo na ngonga moke, nalingi kotuna bino motuna.
Ata osalaka nini, osili kobunga. Bóyoka likambo oyo. Eleki mwa
ntango…Ntango mosusu nasílá koloba yango liboso. Oyo ezali
mwa likambo moko ekomelaki ngai.
175 Nazalaki na—na Toledo, na Ohio. Nazalaki na mayangani ya
kolamukampe—mpe nazalaki na liyanganimoko kuna,mpe bato
bazalaki mingi. Bayebaki ba-hotel oyo nazalaki kofanda; boye,
bamemaki ngai libanda na engumba. Nazalaki kofanda kuna, na
motel moko ya moke.
176 Tozalaki kolia namwa restaurant moko ya Dunkard. Ezalaki
esika moko ya kitoko mingi, bilenge basi oyo bazalaki kuna,
bazalaki mpenza lokola Baklisto, lokola basántu, peto mpe
malamu mpenza. Mokolo ya Lomingo, nayokaki nzala. Nautaki
kokila bilei mwa moke. Nalingaki kokatisa balabala mpo
nákende na esika mosusu, mpo na kolia mwa moke. Mwa nzela
moko, na matákánelo kuna, ezalaki na esika moko lokola bisika
mingi, ya lolenge ya ba-Americain mpenza, mpo na kolia. Mwa,
mwa esika moko, ya café, ya kofungwama butu mobimba.
Ntango nakotaki kuna, mokolo ya Lomingo wana, pene na
ngonga ya mibale na nsima ya nzángá, liboso nákende koteya
nsima ya nzángá wana, namitungisaki mingi, nayebaki likambo
ya kosala te.
177 Nakotaki, mpe eloko ya liboso oyo namonaki ezalaki elenge
mwasi moko, ya mibu pene na zomi na motoba to zomi na
mwambe, cherie ya papa moko, cherie ya mamamoko, atelemaki
na nsuka kuna, elongo ná elenge mobali moko, atiaki maboko na
loketo na ye. Bilengemosusu bafándaki na—na comptoir.
178 Nayokaki makelele ya masíni ya mbongo. Natalaki na
ngambo awa, policier moko atelemaki wana, ná loboko na
zingazinga ya mwasi moko, awa boye, na loketo na ye, mpe
azalaki kosakana na masíni ya mbongo. Sikawa, boyebi ete
kobeta lisano ya mbongo mpe kosakana na masíni ya mbongo
epekisami na mobeko ya Ohio, bino bato ya Buckeye oyo bozali
awa. Boyebi elongobani na mobeko te. Kasi tala awa moto
ya mibeko, azalaki kosakana na masíni ya mbongo; mobali ya
mibu na ngai, ntango mosusu abálá, mpe ná bana mingi, ntango
mosusu azali nkoko. Policier, ya mituka, azalaki kosakana na
masíni ya mbongo. Elenge yango azalaki wana…Elenge yango
azalaki kosala nini wana? Azalaki kosala nini wana?
179 Natelemaki wana. Moto moko te amonaki ngai kokota,
bazalaki mpenza kosala makambo mosusu, ndambo kati na
bango bazalaki ya kolangwa. Boye, nazalaki na ngai kotala.
Nayokaki moto moko koloba: “Ee, okanisi ete mbula ekobebisa
ndunda?” Nabalolaki motó na ngámbo oyo, mpe mwasi moko
afándaki wana, mwasi mobange, mpenza…Azalaki na mibu
ntukumotoba namitano, ntuku nsambo, pembeni na yango.Mpe
mwasi yango…Naboi te ete moto áluka kozala kitoko mingi.

Kasi ntango a…Amibongisaki, atiaki lángi ya bléu na suki,
komonanampenza bléu.Mpe suki bakátá, na likoló, atiaki yango
mpenza lángi ya bleu. Mpe apakolaki mpenza bikelá-kela mingi,
to ndenge babengaka biloko oyo bapakolaka na elongi, mpe
esalaki matono ya minene. Alátáki mwa kupe ya mokuse, mpe
mobange mwasi yango azalaki na manyúnyúkú mingi na lolenge
ete mosuni, mafuta, mosuni ya makolo na ye ezalaki kokita boye.
Mpe asilaki kolángwa. Afandaki kuna námobangemobalimoko,
ezalaki na eleko ya eté, alataki kazaka ya basodá, ya kala, ya
lángi ya gris, to gris-vert. Ezalaki kokita boye, mpe azingaki
kitambala moko ya monene na kingo. Bango mibale basilaki
kolángwa,mpe bazalaki elongo námobangemwasi yango.

180 Nazalaki wana mpe natambwisaki miso zingazinga.
Nalobaki: “Nzambe, ndenge nini Okoki koyikela yango mpiko?
Nini—nini…Ndenge nini Ozali kotala makambo ya ndenge
wana? Soki ngai, mosumuki oyo abikisami na ngolu, esali ete
nákanisa bongo, ndenge nini Yo ozali—ozali kotala yango? Ee,
ezomonana lokola Okopanza yango mpenza. Bana na ngai ya
basi, Rebecca ná Sara, bakosengela kokóla na kobendama ya
ndenge wana? Bana na ngai mibale ya basi bakosengela nde
kokutana ná—ná mokili ya bato ya lokumu, oyo bayebani,
ndenge ekómi lelo, oyo bato bazali kosala makambo ndenge
wana? Nzambe, ndenge nini ngai nakoki mpenza…násala
nini?”

Na ntembe te, ezali ngolu na Ye. Soki babongisámá mpo
na Bomoi na Seko, bakokóma wana. Soki bazalaki yango te,
bakokóma te. Nayebi te. Wana etali nde Nzambe. Ngai nakosala
eteni oyo ya ngai.

181 Nakanisaki: “Ndenge nini Okoki koyikela yango mpiko,
Nzambe? Emonanaka lokola ete Ozali mosantu mingi na lolenge
ete Ólongola eloko yango na mokili mbala moko.” Nalobaki:
“Tálá mama nkoko oyo afandi kuna. Tala elenge mwasi oyo kuna
na nsima. Mpe tala mwasi moko atelemi awa, akoki kozala na
mibu ntuku mibale na mitano. Mpe policier wana atii maboko
na ye na loketo ya elenge mwasi yango, kosakanáká na masíni
ya mbongo. Mpe tala moto ya mibeko; ekólo esili kokende. Tala
bomama ekei. Tala ndenge bakóló bakei. Mpe tala ndenge elenge
mwasi oyo afandi kuna na nsuka, mpe asili kokende. Tálá bana
bilenge mibali, na ntango oyo basengelaki kozala na losambo to
na esika moko boye.”

182 Nalobaki: “E Nzambe, násala nini? Mpe tala ngai oyo na
engumba oyo, kogángáká na motema na ngai mobimba, kasi
bazali koyoka ngai ata moke te, mpe bazali kotambola lokola
bazali…”Nakanisaki: “Ee, Nzambe?”

183 Ee, bongo likanisi moko eyelaki ngai: “Soki Nabengi bango
te, ndenge nini bakoki koya? Baoyo nyonso Tata asili kopésáNgai

bakoya. ‘Bozali na miso kasi bozali komona te, bozali na matoi
kasi bozali koyoka te.’”
184 Nakanisaki: “Ee, soki Prezida nde azalaki koya na engumba,
na esika ya kolamuka, bato nyonso balingaki koya. Oh, ya solo,
oyo wana ezali mokili.”
185 Bongo nabandaki kokanisa: “Ee, Nzambe, ndenge nini, mpo
na nini Okei te, Oyei kaka te, tinda Yesu mpe tósilisa likambo
yango? Mpo na nini to—tokei na biso te mpe kosilisa yango na
mbala moko, mpe ésuka?”
186 Bongo nabandáki komona eloko moko koningana liboso
na ngai. Ezalaki lokola mwa ekumbaki, ezalaki kozunguluka
boye. Nakobaki kotala yango. Namonaki mokili kobaluka-
baluka mpe kobaluka. Nazalaki kotala yango malamu, mpe
namonaki ete bazalaki komwangisela yango eloko moko boye.
Natalaki, mpe ezalaki komwangisama ya motane, Makila ya
motane makasi, zinga-zinga na mokili; lokola ekumbaki oyo
ezalaki kozunguluka, lokola comète, ezalaki kozunguluka zinga-
zinga na yango boye. Natalaki ekumbaki yango. Mpe likoló
na yango mpenza, namonaki Yesu na emononeli. Azalaki
kotala na nsé. Mpe namimonaki ete natelemi awa na mokili,
nazalaki kosala makambo oyo nasengelaki kosala te. Mpe mbala
nyonso oyo nazalaki kosala lisumu, Nzambe alingaki koboma
ngai: “Mpamba te, mokolo oyo bokolia yango, mokolo yango
bokokufa.” Bosantu mpe boyengebene na Nzambe esengaka
bongo, osengeli kokufa. Na bongo natalaki kuna. Nakobaki
kopangusa miso na ngai. Nalobaki: “Nazali te…Nalalaki
mpongi ata moke te. Nazali…Ezali emononeli. Nandimisami
ete oyo ezali emononeli.”
187 Nakobaki kotala malamu, wana natelemaki nsima na ekuke.
Mpe namonaki masumu na ngai moko koya. Mpe mbala nyonso
oyo elingaki kobanda kokóma naNgwende, Makila na Ye ezalaki
kosala lokola parechoc ya motuka. Ezalaki kokanga yango, mpe
nazalaki komona Yango koningana, mpe Makila ezalaki kokita
na elongi na Ye.Mpe namonaki Ye kotómbolamaboko na Ye,mpe
koloba: “Tata, limbisa ye, ayebi oyo azali kosala te.”
188 Namimonaki kosala likambo mosusu, eningisaki Ye lisusu,
kotutana wana. Ekokaki, Nzambe akokaki koboma ngai na
ntango wana kaka, kasi Makila na Ye ezalaki kobatela
ngai. Ezalaki kosimba masumu na ngai. Nakanisaki: “E
Nzambe, nasálaki bongo? Na ntembe te, ezalaki ngai te.” Kasi
ezalaki ngai.
189 Na bongo, nabandaki kotambola boye, lokola nazalaki
koleka na eteni ya ndako yango, mpe napusanaki pembeni na
Ye. Namonaki buku moko ezalaki wana, ezalaki na nkombo na
ngai, mpe makambo ndenge na ndenge ekomamaki na nkoma
ya moindo, koleka likoló na yango. Nalobaki: “Nkolo, limbisa
ngai mpo nasalaki bongo. Masumu na ngai nde esalaki ete Ósala

bongo? Ngai moto nasalaki ete Makila na Yo ézunguluka na
mokili mobimba? Ngai moto—ngai moto nasalaki Yo likambo
oyo, Nkolo? Limbisa ngai mpenza ndenge nasalaki bongo.”
Mpe Asembolaki loboko. Nalobaki: “Okolinga kolimbisa ngai?
Nakánáki yango te. Nako…Yo, na ngolu na Yo, nakomeka
kozalamwanamalamu koleka, soki Okoki kosunga ngai.”
190 Akamataki loboko na Ye, asimbaki-simbaki mopanzi na Ye,
na mosapi na Ye, mpe akomáki “olimbisami” na buku na ngai;
Abwakaki yango nsima na Ye, na Mbu ya Kobósana. Natalaki
yango mwa moke. Mpe Alobaki: “Sikawa, Ngai nalimbisi yo,
kasi yo olingi kokweisa ye.” Bomoni? Alobaki: “Yo olimbisami,
kasi olobi nini mpo na ye? Olingi kopanza ye. Olingaki te ete
ázala na bomoi.”
191 Nakanisaki: “E Nzambe, limbisa ngai. Nakanaki kokanisa
bongo te. Nalingaki kosala bongo te. Na—na—nalingaki kosala
bongo te.”
192 “Yo olimbisami. Ozali komiyoka malamu. Kasi olobi nini
mpo na ye? Yempe asengeli na yango. Asengeli na yango.”
193 “Ee,” nakanisaki, “Nzambe, nakoyeba ndenge nini nani Yo
obengi, mpe nani Yo obengi te?” Mosala na ngai ezali ya koloba
na moto nyonso.
194 Boye, ntango emononeli yango etikaki ngai, napusanaki
pembeni na ye. Nalobaki: “Nsango nini, madame?” Mibali
mibale wana bakendeki na zongo. Mpe ba…Ye afandaki wana,
azosékuma, boyebi, koseka. Molangi ya whisky efandi na mésá,
to ezalaki bière, masanga ya makasi efandi wana, esika bazalaki
komela. Napusanaki. Nalobaki: “Nsango nini?”

Alobaki: “Oh, mbote.”
Nalobaki: “Nakoki kofanda?”
Alobaki: “Oh, nazali na bato mosusu.”
Nalobaki: “Ezali na ndenge okanisi te, ndekomwasi.”
Atalaki ngai, ntango nabengaki ye “ndeko mwasi.” Alobaki:

“Olingi nini?”
Nalobaki: “Nakoki kofandamwamoke?”
Alobaki: “Fanda na yo.” Mpe nafandaki.
Nayebisaki ye likambo oyo eutaki kosalema. Alobaki:

“Nkombo na yo nani?”
Nalobaki: “Branham.”
Alobaki: “Yo nde moto oyo azali awa, na libanda ya

masano?”
Nalobaki: “Iyo, madame.”

195 Alobaki: “Nazalaki na mposa ya koya kuna.” Alobaki:
“M. Branham, nakólá na libota ya Baklisto.” Alobaki: “Nazali
na bana mibale ya basi, oyo bazali Baklisto. Kasi likambo,

makambo moko boye ekomaki,” mpe azuaki nzela ya mabe, to
abandaki nde.
196 Nalobaki: “Kasi, ndekomwasi, ata bongo,Makila ezali naino
zinga-zinga na yo. Mokili oyo ezipami na Makila.” Soki Esáláki
yango te, Nzambe alingaki koboma biso, moko na moko. Ye…
NtangoMakila yango ekolongolama, kébámpo na kosambisama.
Kasi sikawa, soki okufi kozangaMakila yango, okokendemosika
koleka esika yango, na ntango wana, eloko moko te ekosala
mpo na yo. Lelo Makila ezali kosala na esika na yo. Nalobaki:
“Madame, ya solo, Makila ezali kozipa yo kino lelo. Na ntango
nyonso oyo ozali na mpéma na nzoto na yo, Makila ezali
kozipa yo. Kasi mokolo moko, ntango mpéma yango ekotika
awa, molimo ekobima, okokende mosika koleka Makila yango,
mpe eloko moko te ekotikala, bobele kosambisama. Ntango
ozali na libaku malamu ya kolimbisama…” Mpe nasimbaki ye
na loboko.
197 Azalaki kolela, alobaki: “M. Branham, nazali komela
masanga.”
198 Nalobaki: “Wana ezali likambo te. Eloko moko boye nde
ekebisi ngai ete náya koyebisa yo.” Nalobaki: “Nzambe, liboso
na kozalisama ya mokili, abengaki yo, ndeko mwasi. Kasi ozali
kosalamabe,mpe ozali kokómisa likambo yangomabé koleka.”
199 Alobaki: “Okanisi ete Akoyamba ngai?”
200 Nalobaki: “Na ntembe te, Akoyamba yo.”
201 Be wana abukaki mabolongo, tofukamaki na kati ya esika
yango, mpe ekómaki liyangani ya mabondeli ya lolenge ya
kala. Policier yango alongolaki ekoti na ye mpe afukamaki na
libólongo moko. Be wana, na esika yango, tosálaki liyangani ya
mabondeli. Mpo na nini? Nzambe azali mokonzi.

“Totia pembeni misala ya kufa wana, tókende kino na
bobongi be.”
202 Tókota na mosándá wana, epai makambo oyo ya: “ngai
nazalaka moto ya lingomba; nasámbelaka kuna,” nyonso wana
esili. Mpe tókende na bobongi be.
203 Moninga na ngai mosumuki, soki ozangi Makila lelo, ozangi
lobiko, ozangi ngolu, Makila na Yesu Klisto nde esimbi yo.
Okoloba: “Ee, nazalaka na ngai malamu na ntango nyonso oyo.”
Kasi mokolo moko okokende na esika oyo eloko moko te ekosala
mpo na yo, na ntango yango.

Tóbondela sikawa, wana togumbi mitó.
204 Ezali na moto, moko awa lelo, oyo akolinga koloba:
“Nzambe, yokela ngai mawa, nasosoli ete nasálaki mabe”?
Ntango mosusu okotaki na lingomba. Ezali na yango mabe te.
Kasi soki oyambi naino ngolu ya Klisto te, okolinga kotómbola
loboko, koloba: “Bóndela mpo na ngai, Ndeko Branham”?
Nzambe ápambola yo, misie. Nzambe ápambola yo, madame.

Malamu. Ko…Nzambe ápambola yo, misie, kuna na nsuka.
Nzambe ápambola yo, ná yo. Kuna na nsuka mpenza, iyo,
Nzambe ápambola yo. Tómbola loboko. Malamu. Tómbola
bobele loboko, mpe loba: “Nzambe, yókela ngai mawa.”
205 Okoloba: “Nasámbelaka, Ndeko Branham. Iyo, na—nameká
kozala moto malamu, kasi nayebi te, namonaka lokola, nakoki
kosala yango te.” Oh, yomoleki nzela oyo, yomoninga oyo abétéli
mpenza, naino omonámpenza emononeli te.
206 Okoloba: “Ndeko Branham, nagángaki. Nalobaki minoko na
sika. Nasalaki nyonso wana.” Yango mpe ekoki kozala ya solo.
Ezali mabe te, elokomoko te ya kotelemela yango.

Kasi, moninga na ngai ya bolingo, osili kobunga, kasi, koloba
minoko na sika, to kolénga, to kopésa mbote ya loboko, to
kobátisama, yango, ezali mabe te. Kasi, koyeba Ye, ezali koyeba
Moto. “Koyeba Ye ezali Bomoi.”
207 Okoloba: “Nayebi Biblia, malamu mpenza.” Ee, koyeba
Biblia, ezali Bomoi te. “Koyeba Ye,” likitana bomei, “koyeba Ye,
Klisto,” ete oyebi ete Ye asili kolimbisa yo.

Bokolinga kotómbola lisusu maboko, moto mosusu? Nzambe
ápambola yo, madame. Nzambe ápambola yo, misie. Nzambe
ápambola yo awa, ndeko mobali. Nzambe ápambola yo kuna,
elengemobali. Nzambe ápambola yo awa, ndekomwasi. Nzambe
ápambola yo, kuna na nsukampenza, kuna. Ya solo. “Koyeba Ye,
ezali Bomoi.”

“Ndeko Branham, kanisa ngai. Nazali sikawa, kaka awa na
kiti na ngai, nakoyamba Klisto.”
208 Lobá: “Yaka na motema na ngai, Nkolo Yesu, mpe pésa ngai
kimia wana, bopolo wana.” Kokende na losambo, kobeta miziki
makasi mpenza, kobina ngámbo na ngámbo, kopota mbangu
na kati ya losambo; kozónga na ndako, komitungisa, kobunda-
bunda, mpe kowelana, oyo wana ezali Klisto te. Okendeke na
losambo, ofandaka mpo na koyoka mwa liteya na ntina na
lolenge oyo bakopakola lángi na gbagba, to eloko moko boye
ya ndenge wana, oyoki Liloba ata moke te. Liloba nde epesaka
Bomoi. EzaliMomboto. Ozali na yo namposa ya kimia te?
209 Omitungisaka mpo na liwa? Soki mpasi ya motema ebeti yo
lelo, ekotungisa yo? To okosepela, mpo na koloba: “Nakozala
elongo na Nkolo Yesu na nsuka ya nzela oyo”? Oyebi Ye? Soki
oyebi Ye te, tómbola bobele loboko na yo. Tokobóndela mpo na
yo. Iyo, ndeko, yo mpe.
210 Malamu, na motema na yo sikawa.

Ndenge nazali, nazali na eloko moko te,
Bobele Makila na Yo, oyo esopanaki (mpo na
nani?) mpo na ngai,



BAEBELE, MOKAPO YA MITANO MPE MOTOBA 1 201

Mpo nalaki ete nakondima,
E Mwana-mpate, E Mwana-mpate ya Nzambe,
nayei. Nayei, na boboto, na bolamu.

Kaka ndenge…
Pusana pembeni na Ye, na kondima. Ndima ete Atelemi

wana, pembeni na yo. Atelemi wana.
…kozela te
Mpo na kolongola na molimo na ngai (biloko
boni?) ya…(nkanda, nkanza),

Epai na Ye oyo Makila na Ye ekoki kopetola
matono nyonso,

E Mwana-mpate…
211 “Na kondima, napusani pembeni na ekulusu, na ntongo
oyo. Nakitisi mikumba na ngai. Nayei.” Nzambe ápambola
yo kuna. Ezali malamu. [Ndeko Branham abandi koyemba na
nsé ya mongongo Kaka Ndenge Nazali—Mok.] Kotala yango
mpamba te, sikawa. Na mwa móto, na bopolo, pusana pembeni
na ekulusu.
212 Na Kondimana na Kala, bazalaki komema mwana-mpate.
Bayebaki ete basilaki kosala masumu, bayebaki yango na nzela
na mibeko. Bino boyebi yango sikawa, mpo Nzambe alobi na
mitema na bino. Bango bazalaki kotala mibeko: “Okosala ekobo
te. Okosala boye-na-boye te.” Mpe bazalaki kozua mwana-
mpate, bakei kotia maboko likoló na mwana-mpate yango,
nganganzambe akati ye kingo. Mwa nyama yango azalaki
kobunda-bunda, kotangamakila, kolelampe kokufa.Maboko na
ye nyonso ezuaki makila. Mwana-mpate akufaki na esika na ye,
kasi abimaki námposa yangomoko, ya kosala yango lisusu.
213 Kasi na esika oyo, biso toyáka na kondima, na nzela na
ngolu. Nzambe abengaki biso. Totiaka maboko likoló na motó
ya Mwana-mpate ya Nzambe. Toyokaka ndenge nzondo wana
ezali koya. Toyokaka Mongongo wana: “Nayoki mposa ya mai;
bópesa Ngai mai. Tata, kotángela bango lisumu oyo te; bayebi te
oyo bazali kosala.” Bomoni? Na kondima, toyokaka ndenge Azali
kokufa kuna, na esika na biso. Na nsé yamotema na biso tozuaka
mpenza kimia, ntango Mongongo moko elobaka: “Olimbisami
sikawa. Kende, mpe kosala lisusu lisumu te.” Ndenge, na ngolu,
nde, tolongwaka wana ná mposa moko wana te, kasi ná mposa
ata moke te ya kosala lisusu lisumu, to ya kosala lisusu likambo
moko ya mabe. Kimia oyo eleki lisosoli nyonso, esili kokóta na
motema na biso.

Tika ete bóyamba Yango sikawa, wana tozali kobondela, biso
nyonso, elongo.
214 Tata na Likoló, bazali koya na kondima, na nzela na ngolu.
Maboko pene na zomi namibale euti kotombwama. Ezalimbuma
ya Nsango. Bayei epai na Yo. Bandimi. Ngai mpe nandimeli
bango, Nkolo. Nandimi ete, ya solo, Molimo Mosanto alobaki

na bango. Mpe na kondima bazali komata na ebuteli ya Yakobo
sikawa, kino na nsé ya ekulusu, epai bakitisi masumu na bango
nyonso, mpe balobi: “Nkolo, elekeli ngai. Nakoki lisusu komema
yango te.MpeOkolinga kolongolamokumba yamasumu na ngai,
mpe kolongolamposa yango namotema na ngai?Mpe tika ete, na
kondima, lelo oyo, náyamba Yo lokola Mobikisi na ngai mpenza.
Mpe kobanda sikawa, nakolanda Yo na kilometre moko na moko
ya nzela, kino na nsuka ya mobembo. Nasósoli mwa moke ntina
ya ‘kokende kino na bobongi be,’ ezali likambo ya kokota na
lingomba te, ná misisá ya misala ya kufa, ndakisa balibatisi mpe
bongo na bongo. Kasi nalingi kokóba kokende liboso, kino ngai
nákoka lisusu kozala te,mpeKlisto ákoka kobika kati na ngai.”
215 E Yesu, sálá yango mpo na molimo moko na moko oyo
eyamboli, na ntongo oyo. Bato nyonso oyo batombolaki maboko
bakozua Bomoi na Seko mpo Olakaki yango. Bayambaki yango
namiso ya bato. Batombolakimaboko. Babukimibeko nyonso ya
pesanteur. Bayokisi science nsóni, mpamba te science elobaka:
“Maboko na bino esengeli kodiémbela na nsé.” Nyonso ekoki
kotalisa yango polele na science, ete maboko esengeli ntango
nyonso kotala na mabelé, mpo pesanteur nde ebendaka yango
na nsé. Kasi molimo oyo ezalaki na kati na bango nde ezuaki
mokano, mpe batelemeli mibeko ya pesanteur mpe batomboli
maboko. Osili komona yango, Nkolo. Otiaki nkombo na bango
na Buku. “Bolimbisami.” Buku ya kala ekei nsima, na Mbu ya
Kobósana sikawa, ekozonga lisusu namakanisi atamoke te. Tika
ete bákende liboso lelo, lokola Baklisto oyo batondi na bolingo
mpe boboto, mpo na kosalela Yo. Mpe ntango mosusu bato mingi
batomboli maboko te, sálá yangompempo na bango.
216 Tika ete basantu bátambola lisusu mwa pembeni koleka,
Nkolo, mpo mokolo moko lisusu esili kolongwa na oyo etikalaki
lobi, mpo na kokóma na Ndako. Zalá elongo na biso, Nkolo, mpo
tosengi yango na Nkombo na Klisto mpe mpo na nkembo na Ye.
Amen. 

